Dª ROSA-ANA PRADA QUEIPO SECRETARIA DO CONCELLO DE AMES NA PROVINCIA DA CORUÑA
CERTIFICO: QUE O PLENO DESTE CONCELLO LEVOU A CABO SESIÓN ORDINARIA O DÍA 24 DE ABRIL DE 2008, DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN ORDINARIA LEVADA A CABO POLO PLENO DO CONCELLO O DÍA 24 DE ABRIL DE 2008.-

No Salón de Sesións da Casa do Concello de Ames, ás vinte horas e trinta minutos do día vinte e catro de abril de dous mil oito, reúnese o Pleno do Concello en sesión ordinaria de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia dos señores concelleiros/as seguintes:

	Grupo municipal socialista
	Grupo municipal popular
	Grupo municipal do BNG

	Patricia Conde Lois

Mª Isabel González Cancela

Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Francisco Villaverde Marcos


	Santiago V. Amor Barreiro

Ramón García Argibay

Emilio Martínez Carballeira

Bernardo Moar Miguez

José Pérez Bello

Alfonso Rey López


	Olalla Alvite del Río 

Xosé M. Fernández López 

David Santomil Mosquera

Vitor Vicente Díaz

Mercedes Vidal Baamonde 




Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, dona Rosa-Ana Prada Queipo.

Non asiste a concelleira do grupo municipal popular dona María Dolores Fernández Álvarez pero xustifica a súa ausencia.

O señor alcalde don Carlos Antonio Fernández Castro saúda a todos os presentes e da comezo a sesión ordinaria do Pleno municipal correspondente ó día 24 de abril de 2008. 

A) PARA DAR CONTA:

Punto Primeiro.- Dar conta dos decretos ditados pola Alcaldía dende a última sesión plenaria ordinaria. 

O señor alcalde, don Carlos Antonio Fernández Castro, informa á Corporación que os decretos ditados pola Alcaldía desde a última sesión plenaria ordinaria estiveron a disposición de todos os concelleiros/as na Secretaría Xeral, engadindo que o acceso aos decretos é libre para todos/as os concelleiros/as, en calquera momento na Secretaría Xeral do Concello, e que con ocasión da convocatoria dos plenos ordinarios o que teñen a súa disposición é o libro oficial, en papel timbrado e numerado.
Continúa o señor alcalde dicindo: “Aproveito este apartado de dar conta para poñer en coñecemento da corporación unha solicitude de subvención á Xunta de Galicia destinada á prestación de servizos sociais, o denominado Plan Concertado 2008, toda vez que nas bases desta convocatoria dise que no momento no que a Xunta de Goberno Local ou quen corresponda faga a solicitude deberá dar conta ao Pleno, e como foi adoptado o acordo de solicitude pola Xunta de Goberno Local do día 23 de abril de 2008, damos conta, tal e como indican as bases desa convocatoria. Así a Xunta de Goberno local por unanimidade acordou solicitar á Vicepresidencia de Igualdade e Benestar Social ao abeiro da referida convocatoria unha axuda económica por importe de 530.538,66€ para o Plan Concertado 2008 de conformidade cos custos e financiamentos que figuran na solicitude manifestando que o orzamento total por programas e inversións para o Plan Concertado 2008 ascende a 1.216.024,19€.
B) PARA DELIBERACIÓN E ACORDO.

Punto Segundo.- Aprobación, se procede, de actas anteriores.
Intervén o señor alcalde don Carlos Antonio Fernández Castro que di:“Son dúas as actas que se someten a aprobación da corporación, concretamente as actas correspondentes ao día 28 de febreiro de 2008 e ao día 10 de marzo de 2008.

Imos a comezar pola primeira delas, respecto á acta de 28 de febreiro de 2008, ¿hai algunha intervención?”
Intervén a concelleira do grupo municipal do B.N.G. dona Mercedes Vidal Baamonde para dicir:“ Sen entrar en cousas miúdas, acentos, colocación dos pronomes, só en cousas de fondo, na páxina 23, no último parágrafo, di: “Intervén a concelleira do grupo municipal do B.N.G. dona Mercedes Vidal Baamonde, para dicir é un espazo” supoño que será “o Pleno é un espazo”, e na última liña cando di “que hai na Xerencia de Atención Primaria e que en setembro de 2007 vostede dixo que en 15 días pensaba tela ao seu nome e a día de hoxe aínda non puidera ser”, ao dicir seu nome parece que quere dicir a nome do alcalde e iso non é, será a nome do concello”.
Intervén o voceiro do grupo municipal do BNG don Xosé Manuel Fernández López para dicir:  “Na mesma páxina 8, no cuarto parágrafo, onde di “recordo que Caixa Nova tamén ten obra social e presentou a oferta” eu creo que dixen “e non presentou a oferta”.
Intervén  o concelleiro  do grupo municipal popular don Santiago V. Amor Barreiro, para dicir: “Na páxina 11, ao final, hai un erro a hora de poñer na miña boca intervencións que eu non fixen cando di “intervén o concelleiro do grupo municipal popular don Santiago Amor Barreiro para dicir “eu tampouco teño ningunha teima, vostede é o meu alcalde e se teño que tomar un café con vostede non teño ningún problema” eso non o dixen eu, o dixo o meu compañeiro Ramón García Argibay.

E despois, ao final, pon que intervén o voceiro Santiago Amor Barreiro e nese punto falou o compañeiro Ramón García Argibay” 

Sen máis intervencións, por unanimidade queda aprobada a acta da sesión extraordinaria celebrada o 28 de febreiro de 2008 coas correccións indicadas.

Sométese a aprobación a acta correspondente ao 10 de marzo de 2008, e pregunta o señor alcalde se hai algunha intervención sobre esta acta.
Intervén a concelleira do grupo municipal do BNG dona Mercedes Vidal Baamonde para dicir: “Na páxina 49 cando falamos de que o concello ten unha situación difícil de solventar, posto que aínda non temos regulamento de participación cidadá, dar voz nunha comisión ás asociacións que se sentiran afectadas podería ser longa debe dicir unha tarefa longa e complicada”
“Na páxina 51 di “Me gusta”, será “gústame”, “que cada quen asuma a súa responsabilidade” non “que cada quen teña unha responsabilidade”. 
Intervén  o concelleiro  do grupo municipal popular don Emilio Martínez Carballeira para dicir: “Na última folla, páxina 64, no primeiro paragrafo, cuarta liña, onde di: “pero a diferencia de todos, eu son de Bertamiráns” eu dixen “eu son nativo de Bertamiráns”; e na segunda liña debe dicir: “a min persoalmente non me di nada pero e que tamén mo pregunta moita xente”.
Sen máis intervencións por unanimidade queda aprobada a acta da sesión extraordinaria celebrada o 10 de marzo de 2008 coas correccións indicadas.
Punto Terceiro.- Aprobación provisional da modificación do regulamento de funcionamento do servizo “Bos días cole”.

Intervén o señor alcalde don Carlos Antonio Fernández Castro que di:“Para facer unha introducción sobre o punto ten a palabra a concelleira de educación dona Isabel Pereiro.”
Toma a palabra a concelleira de educación, dona Isabel Pereiro Vila, que di:“Vou a facer unha pequena introducción, a concellería de educación sempre foi consciente da necesidade de adecuar as prestacións da escola á diversidade das demandas da cidadanía e buscou solucións eficaces ao problema que supón para moitas familias atender aos seus fillos polo maña, e creouse o programa “Bos días cole” no ano 2004, programa que comeza as 7:30 h da mañá e remata no inicio da xornada escolar. Este servizo pode ter almorzo ou non, é optativo. Con respecto ao regulamento, o único que se fixo foi recoller a experiencia de todos estes anos daquelo que non foi recollido nun principio no primeiro regulamento, así como que se o servizo ten almorzo, tense que levar ao rapaz ou a rapaza unha hora antes para que lle dea tempo a almorzar, tamén as bases de preinscripción ou matrícula que tampouco no seu momento foron recollidas, por petición de intervención tamén se introducen algúns cambios.
Por outra banda, como este programa non é soamente asistencial senón que tamén é educativo e así foi sempre, o que recollemos foi unha ampliación das funcións do monitoraxe que atende aos nenos e ás nenas durante ese horario”. 
Intervén o señor alcalde don Carlos Antonio Fernández Castro que di:“Moitas grazas pola súa intervención, abrimos o primeiro turno de intervencións”.
Polo grupo do BNG intervén don Vítor Vicente Díaz que di:“Boas tardes a todos e todas. O programa “Bos días cole” efectivamente é un programa educativo que ten o seu comezo no ano 2004 cando xestionaba a área de educación o Bloque Nacionalista Galego polo tanto sentímonos non copartícipes senón neste caso partícipes directos da existencia deste programa. É un programa que demostrou ano tras ano a súa necesidade obtendo un crecemento constante no número de usuarios. Hoxe aquí preséntasenos baixo o título de modificación o que realmente parece un regulamento novo. En primeiro lugar non se especifican as modificacións que se fan, o que acaba de explicar vostede non o fixo na comisión; fáltanos documentación, non se nos pasou a segunda folla do informe de Secretaría nin os anexos, minto, pasóusenos un anexo dos catro de que consta esta documentación, os compañeiros do Partido Popular tíñano por completo, por eso estiven cotexando con eles, de todos modos a min non me chegou toda a documentación completa.”
Intervén o señor alcalde don Carlos Antonio Fernández Castro que di:“De todos modos, sen ánimo de interromper a súa intervención, só por precisalo, entenderá que en calquera caso nunca pode haber mala fe dándolle a un grupo a copia ben e a outro mal, tendo en conta ademais que vostedes están aquí e teñen unha oficina propia, en calquera momento iso se pode suplir.”

Polo grupo do BNG intervén don Vítor Vicente Díaz que di:“O único que quería era deixar constancia deste feito.
Entrando en materia, advertimos no cotexo destes documentos que por exemplo, aínda que vostede di que se amplían as funcións de monitoraxe, non se recollen os requisitos esixidos aos monitores como o carné de manipulador.”
Intervén concelleira de educación, dona Isabel Pereiro Vila, que di:“Acabo de explicar que Intervención solicitou que esa parte non figurase neste regulamento”.
Polo grupo do BNG intervén don Vítor Vicente Díaz que di:“Entendín que a petición de Intervención é a retirada da parte de taxas”

Intervén o señor interventor do Concello, don José Antonio Rueda de Valenzuela que di:“O que dixen é que ademais de excluír o tema das taxas, realmente as funcións dos monitores tampouco me parecía que fora necesario que aparecesen reflectidas nun regulamento porque era algo que vinculaba ao concello contratante coa empresa de servizos de monitoraxe.”

Polo grupo do BNG intervén don Vítor Vicente Díaz que di:“Se agradece a aclaración, de todos os xeitos do cotexo destes dous documentos, advertimos que os baremos tampouco están homologados coas distintas institucións ou organismos municipais, non se empregan os mesmos criterios de baremación en todas as subáreas da Concellería de Educación, tampouco se recollen os criterios para os casos de emerxencia social, non se especifica quen os avalía. Nesta primeira intervención, simplemente rematar preguntando se teñen pensado licitar este servizo.”
Intervén o señor alcalde don Carlos Antonio Fernández Castro que di:“Moitas grazas pola súa intervención”.
Polo grupo popular intervén don Alfonso Rey López que di: “Aínda que na comisión celebrada ao efecto todos tivemos unha posición favorable cara ao asunto, con algún matiz, o grupo popular considera que ten que facer unha enmenda in voce para que se modifique o articulado do regulamento nun aspecto formal non no contido, e así propoñemos incluír no capítulo 1 un artigo 4º titulado “Obxectivos”, teño a fotocopia da proposta para entregarvos”.
Este artigo recollería enunciados que poderían ser considerados como obxectivos e que aparecen espallados ao longo do regulamento; ese artigo quedaría redactado así: 
Artigo cuarto. Obxectivos. O servizo “Bos días Cole” ten dous obxectivos xerais: 

Primeiro. Facilitar á cidadanía de Ames a conciliación da vida persoal, laboral e familiar atendendo ao alumnado contando con profesionais especializados.

Que é o penúltimo parágrafo do artigo terceiro da proposta de modificación do regulamento.

Segundo. Contribuír á educación en hábitos alimentarios sans, así como nas normas básicas de hixiene, respecto e tolerancia, convivencia e educación en igualdade, que é o último parágrafo do artigo terceiro actual. 
Estes obxectivos xerais concrétanse nos seguintes obxectivos programáticos: 
a) Ofertar un servizo de garderías.

b) Ofertar un servizo de almorzo elaborado polos monitores nas instalacións do centro.

c) Ofertar un servizo de monitorado que preste atención ao alumnado.

Todo esto está recollido no artigo 14, nós o que propoñemos é que haxa un artigo que poña “Obxectivos”, e que recolla eses obxectivos que aparecen espallados ao longo do regulamento.

Á marxe desta enmenda in voce, o grupo municipal popular entende que no regulamento hai excesiva intromisión na labor dos profesionais monitores, que supoñemos persoas suficientemente preparadas para atender de xeito adecuado ao alumnado sen que haxa que impoñerlles nin métodos nin contidos nas súas programacións, si haberá que esixir que as mesmas se fagan e ademais se fagan con sentido común”
Intervén o señor alcalde don Carlos Antonio Fernández Castro que di:“Moitas grazas pola súa intervención.”

Intervén a concelleira de educación, dona Isabel Pereiro Vila, que di:“Con respecto ás modificacións, xustamente por ser bastantes, non falei unha a unha delas na comisión, e non son exactamente modificacións, o que se fixo foi recoller no regulamento o que sucedía no día a día, non teño ningún problema en comezar a ver un por un os artigos. Con respecto aos baremos son os mesmos que se usan no servizo do comedor e de feito falouse con Intervención de comezar a crear baremos iguais para todos os servizos.
Con respecto á baremación dos casos que nos veñan de Servizos Sociais, seguimos instruccións, é dicir, eles nos envían un informe e con ese informe entran na baremación.”

Polo grupo do BNG intervén don Víctor Vicente Díaz que di:“Eso non está recollido no regulamento.”

Intervén a concelleira de educación, dona Isabel Pereiro Vila, que di:“Non sei se nos despistamos de poñer que é a través dun informe de Servizos Sociais, o que se fai é sacar por decreto, que eso si que o pon, cantas prazas se reservan para eses casos, que sempre se fai en base á demanda total de usuarios do comedor. 
Con respecto a si se vai a sacar a licitación, estanse facendo tódolos trámites, para sacalo canto antes.”
Intervén o señor alcalde don Carlos Antonio Fernández Castro que di:“Imos a ter un segundo turno para que os grupos teñan oportunidade de intervir por segunda vez.”
Intervén o voceiro do grupo municipal do BNG don Xosé Manuel Fernández López para dicir: “Quería facer eu un comentario, o outro día nos encontramos nunha situación similar cando foi o tema de persoal, paréceme que vostede dixo que os votos particulares tiñan que facerse en comisión por membros que estivesen en comisión, as enmendas terían que facerse por persoas que non estivesen na comisión, o noso criterio é que se discuta, non vamos a poñer problemas, pero en todo caso hai que seguir un criterio, sempre igual, se permitimos como permitimos o outro día, como creemos que se debe permitir hoxe, que as enmendas as faga calquera membro da comisión informativa, queremos deixar constancia de que debe ser un criterio que se debe manter nos próximos plenos.”

Intervén o señor alcalde don Carlos Antonio Fernández Castro que di:“De todos modos eu aínda non fixera uso da palabra porque prefería que houbese un segundo turno, hai que facer unha reflexión sobre este sistema de proceder, é dicir, si se convocan as comisións informativas ca documentación necesaria, as comisións informativas teñen por obxecto que os grupos ou persoas individuais que poidan estar desconformes coa proposta, plantexen alí as enmendas. Eu estaba esperando a que houbera un segundo turno pero o que ía propoñer é que este asunto quedase sobre a mesa porque hai unha proposta da suficiente enxundia como para que non se dictamine así sobre a marcha, son asuntos que hai que informar por parte dos servizos técnicos, de este modo, esta enmenda que se presenta aquí agora, pois non ten informe dos servizos xurídicos da corporación, podemos estar tomando, non digo neste caso, pero noutras circunstancias poderíamos estar tomando un acordo sen que pasara polos informes xurídicos da corporación, calquera día, con este proceder corremos o risco de estar adoptando un acordo bastante diferente do que se dictaminou na comisión e sen un informe xurídico. Que conste que este que estou vendo aquí en concreto é cortar e pegar doutros artigos, non parece, así a priori, que teña ningunha transcendencia pero se aplicamos este sistema como ben di o señor Fernández, calquera día cambiamos un dictame dunha comisión aquí no pleno facendo unha modificación de maior enxundia, non creo que ese sexa o correcto proceder.”
Intervén o voceiro do grupo municipal do BNG don Xosé Manuel Fernández López para dicir: “Pero se o presentase outro membro do grupo sería adecuado.”

Intervén o señor alcalde don Carlos Antonio Fernández Castro que di: “Si, pero en calquera caso estaríamos ante un tema como é un regulamento, que ao facerse as enmendas in voce non hai tempo material a que exista informe xurídico, neste caso á presidencia parécelle que o máis prudente sería: recollemos as súa suxestión, deixamos o asunto sobre a mesa e mandámolo a unha comisión e damos tempo a que os servizos xurídicos do concello o informen, non vaia a ser que tomemos unha decisión sen fundamento xurídico ou sen axustarse a dereito. Eu en todo caso pretendía que houbese segunda intervención e logo ao final remataríamos co asunto. ¿Non sei se desexaba facer uso da palabra novamente?.”

Polo grupo do BNG intervén don Víctor Vicente Díaz que di: “Eu estou totalmente de acordo co que acaba de expoñer vostede, non teño ningún problema en que se volva a celebrar unha nova comisión.”
Intervén o señor alcalde don Carlos Antonio Fernández Castro que di: “Retardamos un tempo pero é moito máis práctico, entonces, se lles parece deixamos o asunto sobre a mesa, recollemos a proposta que presentou por escrito o grupo popular, volve de novo á comisión informativa e a ver se ven dictaminado definitivamente ao pleno. Polo tanto se están de acordo faise así.”

Intervén a concelleira do grupo municipal do B.N.G. dona Mercedes Vidal Baamonde para dicir: “Xa saíu neste pleno outras veces e creo que por parte de todos temos que facer un esforzo de facilitar a información completa nas comisións, aínda que leven máis de cinco ou dez minutos.”
Intervén o señor alcalde don Carlos Antonio Fernández Castro que di: “Pero señora Vidal, reflexionaremos todo o que faga falta pero os expedientes cando van á comisión levan unha documentación que sirve de pé ao debate, outra cousa é o que cada un garde despois para os debates posteriores, pero aquí, unha comisión dictaminou un proxecto de regulamento que está escrito, que polo tanto houbo tempo de lelo, podemos estar ou non de acordo, eso é algo moi lexítimo, pero está escrito.”

Intervén o concelleiro do grupo municipal do BNG don Vítor Vicente Díaz que di: “Non é exactamente así tampouco, o que se nos presenta é unha reestructuración total e absoluta dun regulamento e non foron explicadas na comisión as modificacións.”
Intervén o señor alcalde don Carlos Antonio Fernández Castro que di: “Existía un regulamento e este modifícase, polo tanto tráese a aprobación provisional a modificación do regulamento, durante o período de exposición ao público calquera podería presentar as suxestións que lle parezan oportunas e viría de novo ao pleno pero como non temos ningún interese especial por apurar o asunto deixámolo sobre a mesa, polo tanto se lles parece retiramos o asunto da orde do día e convocaremos novamente a comisión informativa e alí debateremos todo o necesario para que veña a pleno xa dictaminado definitivamente.”
Punto Cuarto.- Revisión ordinaria do contrato para a recollida e tratamento dos residuos sólidos urbanos.

Toma a palabra a concelleira de Economía e Facenda, dona Patricia Conde Lois, que di: “Como todos sabedes en decembro de 2005 encomendóuselle a mancomunidade Serra do Barbanza a xestión da recollida e tratamento dos residuos sólidos urbanos, isto supón para o concello un custe anual de máis de 745.000 euros e como ocorre en todos os contratos administrativos cando se prestan servizos públicos ditos contratos admnistrativos experimentan dous tipos de variacións, por un lado as variacións ordinarias e por outro as variacións extraordinarias, o que nos toca revisar hoxe aquí é a revisión ordinaria e non se trae a extraordinaria por que aínda estamos a traballar sobre ela comprobando datos e mantendo conversas coa xerencia da mancomunidade para chegar a un acordo sobre o mellor sistema de revisión. 

A revisión ordinaria é una revisión dos prezos e tal e como se establecía nos pregos de condicións económico administrativas o que traemos hoxe aquí é a revisión do ano 2006 e do ano 2007, este cálculo faise a través da aplicación duns índices que resultan do cálculo dunha fórmula polinómica que está establecida nos pregos, resultando ser que o coeficiente que se aplica para o ano 2006 é do 6,9% e para o ano 2007 do 7,13 %, o que supón para o ano 2006, un incremento de 51.431 euros respecto do prezo inicial do contrato, e no ano 2007 un incremento de 108.244, 82 euros.
Figuran no expediente os correspondentes informes de secretaría e intervención que son favorables a esta revisión ordinaria do contrato”.
Intervén o voceiro do grupo municipal do BNG don Xosé Manuel Fernández López para dicir: “Como dicía a concelleira dona Patricia este concello integrouse no ano 2005 na planta de Lousame e naquel momento optamos por esta planta e non por vincularnos a Sogama por acordo do goberno anterior e o grupo do BNG síntese participe desa integración con todas as partes positivas e defectos que teña. Da revisión de prezos efectivamente hai dous informes un de secretaría e outro de intervención que avalan que este incremento se corresponde co contrato. O único que me pregunto é ¿por que non se ten pagado antes o incremento do ano 2006 e do ano 2007?  e outra pregunta ¿Coa aprobación deste punto se inclúe un recoñecemento extraxudicial de crédito para pagar estes incrementos?, ¿Ou ben este recoñecemento vai ser competencia da alcaldía?”.
Intervén o señor interventor don José Antonio Rueda de Valenzuela para dicir: “Entendo que é competencia da alcaldía neste caso, os recoñecementos extraxudiciais que están vindo a pleno son aqueles que pretenden dar amparo aos gastos que non se puideron aprobar no ano de execución por que non había crédito. Neste caso non se puido aprobar o gasto correspondente por que a mancomunidade dirixiuse a nós bastante tarde pedindo a revisión co cal non estivemos en disposición de poder aprobar estes gastos ata este ano.”
Intervén o señor alcalde don Carlos Antonio Fernández Castro que di: “Como dixo o señor interventor non foi posible facelo antes por que a comunicación dos coeficientes que nos tiña que dar a mancomunidade fíxose tarde.”
Intervén  o voceiro do grupo municipal popular don Santiago V. Amor Barreiro, para dicir: “Vemos que o punto que se trae aquí deriva da aplicación dos pregos onde ven recollida a fórmula para aplicar estas subas, dende o noso grupo tamén nos gustaría facer mención a aquel acordo que se tomou no pleno de 19 de outubro de 2005 onde se falaba do informe de intervención, dos aforros que ía supoñer este novo sistema e o informe de intervención dicía, comparando sempre o sistema que se estaba a usar nese momento que era Sogama que no ano 2005 o concello tiña previsto aforrar máis de 170.000 euros, no ano 2006 máis de 260.000 euros, no ano 2007 máis de 370.000 euros, no ano 2008 máis de 480.000 euros e no ano 2009 preto de 620.000 euros. Nós vamos a estar expectantes a ver si estes aforros que se prevían a través da intervención municipal se van a cumprir.”
Toma a palabra a concelleira de Economía e Facenda, dona Patricia Conde Lois, que di: “Como as preguntas xa están contestadas, reiterar que non se fixo antes é porque non se nos deron antes os datos pola xunta da Mancomunidade”
Intervén o voceiro do grupo municipal do BNG don Xosé Manuel Fernández López para dicir: “Os coeficientes dos que falan foron presentados no mes de maio de 2007 é dicir fai once meses.”
Intervén o señor alcalde don Carlos Antonio Fernández Castro que di: “Quero precisar que o feito de que a Mancomunidade Serra do Barbanza aprobe uns coeficientes non quere dicir que nós os acatemos, durante todo este tempo houbo bastantes reunións e a última onde se aprobaron estes coeficientes foi o mesmo día no que se convocaron as comisións informativas. Estes coeficientes veñen de distintos conceptos que poden variar o resultado e ademais nestes períodos houbo importantes subas de prezo nos combustibles e subas do persoal, así a folga de decembro de 2006 deu como consecuencia un convenio colectivo que incrementou considerablemente os custes salariais da empresa FCC prestadora deste servizo”.
Rematadas as intervencións o Pleno da corporación por maioría absoluta, cos votos a favor dos nove representantes do grupo municipal socialista e dos cinco representantes do grupo municipal do BNG e a abstención dos seis representantes presentes do grupo municipal popular, presta aprobación á revisión ordinaria do contrato asinado o 29 de decembro de 2005 entre o Concello de Ames e a Mancomunidade de Municipios Serra do Barbanza para a recollida e tratamento dos residuos sólidos urbanos, ascendendo o importe total dos atrasos a favor da mancomunidade a 159.676,50 €.
Punto Quinto.-  Designación de representante do Concello de Ames no Consello de Administración da Caixa Galicia.

Intervén o señor alcalde don Carlos Antonio Fernández Castro que di: “Existe un ditame da comisión informativa que di:“Este punto é incluído por urxencia a proposta da presidencia e cuxa urxencia foi ratificada unánimemente polos integrantes da comisión.
O señor presidente da comisión don Carlos Antonio Fernández Castro propón que o representante da corporación sexa o alcalde presidente, proposta que é ditaminada favorablemente por maioría simple cós votos a favor dos representantes do grupo municipal socialista e a abstención dos representantes do grupo municipal popular e dos representantes do grupo municipal do BNG.

Aproveito para dicir que entendemos que este asunto podería ser competencia directa da alcaldía ou da Xunta de Goberno Local pero optamos por vir a pleno por que parecía o máis oportuno.”

Intervén o voceiro do grupo municipal do BNG don Xosé Manuel Fernández López para dicir: “Creo que o representante que se solicita é para a asemblea xeral non para o consello da administración.”

Intervén o señor alcalde don Carlos Antonio Fernández Castro que di: “Existe efectivamente un erro material na transcrición, trátase efectivamente dun representante do Concello de Ames na Asemblea Xeral de Caixa Galicia.”
Intervén o voceiro do grupo municipal do BNG don Xosé Manuel Fernández López para dicir: “Aclarado isto, non nos parece adecuado non aclarar de quen é competencia si é do pleno, da Xunta de Goberno Local ou da alcaldía.”
Intervén o señor alcalde don Carlos Antonio Fernández Castro que di: “Nós nos manexamos cos informes de que dispoñemos, existe controversia sobre este tema, no consultor e incluso na xurisprudencia. No escrito remitido por Caixa Galicia mándase un modelo no que di “don/a…. Secretario/a do concello de …. Certifica que o pleno do concello en sesión celebrada o día …….. adoptou entre outro o seguinte acordo: Nomeamento do representante da corporación na asemblea xeral da Caixa de Aforros de Galicia.” Evidentemente non é unha fonte de dereito pero esta alcaldía para non alimentar ningunha controversia e non andar facendo interpretacións e non discutir coa entidade que nos remite o modelo, decide incluílo na orde do día do pleno”.
Intervén o voceiro do grupo municipal do BNG don Xosé Manuel Fernández López para dicir: “Sempre que hai dúbida o mellor é un informe técnico que diga como hai que facelo e nós acatámolo. O escrito ao que fai referencia da Caixa Galicia entrou o 25 de febreiro e pedía que nomeásemos representante antes do 10 de marzo. O día 28 de febreiro houbo un pleno e podíase meter por urxencia este tema, houbo outro pleno no mes de marzo, e tampouco viña na orde do día, parece que houbo unha falta de dilixencia. En canto a proposta que fan é bastante unilateral e non froito dun consenso que deberíamos buscar, debería ser criterio para tomar esta decisión a pluralidade que hai nesta corporación e nós vamos a facer unha enmenda moi simple que di: “A representación do concello de Ames na representación da asemblea xeral da Caixa de Aforros de Galicia distribuiríase temporal e proporcionalmente segundo o número de concelleiros que ten cada grupo municipal iniciando a representación polo grupo de menor número de representantes.”
Intervén  o concelleiro do grupo municipal popular don Ramón García Argibay, para dicir: “Aproveitouse a comisión informativa para meter a proposta e tendo o escrito de Caixa Galicia rexistro de entrada de 25 de febreiro da a sensación que non se está en disposición de negociar. A proposta do BNG tampouco nos parece a máis axeitada por que estaríase rotando continuamente de representante, nós o que temos claro é que a proposta feita pola alcaldía é unha proposta unilateral que non foi consensuada con nós e non vemos unha decisión fácil, creemos que para que non se cambie continuamente de representante e para que non se lle acumulen moitos cargos ao señor alcalde, a nosa proposta é que o voceiro do noso grupo Santiago Amor sexa o representante do Concello de Ames na asemblea xeral de Caixa Galicia.”
Intervén  o voceiro do grupo municipal socialista don Francisco Villaverde Marcos, para dicir: “Propoñemos ao señor alcalde porque por lei xa sería ao que lle pertence ese cargo, e así o si o di a Lei de Bases de Réxime Local no seu artigo nº 21, o alcalde presidente da Corporación ostenta as seguintes atribucións e no punto b) di representar ao concello. Consideramos que non lle vai a restar moito tempo polo que non vai a representar problema para o alcalde, non creemos que sexan máis de 2 ou 3 as asembleas as que terá que asistir.”
Intervén o voceiro do grupo municipal do BNG don Xosé Manuel Fernández López para dicir: “Utilizando ese argumento non tiña que vir este asunto ao pleno, e creo que iso contradícese co feito de que hai máis representantes do concello noutros órganos como son os consellos escolares e por tanto ese argumento non é válido. En canto as propostas unilaterais tanto o é a do grupo municipal socialista como a do grupo popular, a nosa proposta non é tan partidista xa que intenta recoller a representación de todos.”
Intervén  o concelleiro do grupo municipal popular don Ramón García Argibay, para dicir: “A decisión unilateral do alcalde non nos parece a máis adecuada por non ser consensuada antes, tampouco nos convence a proposta do grupo municipal do BNG e polo tanto a opción que nos queda é propoñer un membro do noso grupo”.
Intervén  o voceiro do grupo municipal socialista don Francisco Villaverde Marcos, para dicir: “Nos mantemos que sexa o representante o señor alcalde.”
O señor alcalde don Carlos Antonio Fernández Castro somete a votación o asunto,empezando polas enmendas. 
Vótase en primeiro lugar a enmenda do grupo municipal do BNG que queda rexeitada cos votos en contra dos nove representantes do grupo municipal socialista a abstención dos seis representantes presentes do grupo municipal popular e os votos a favor dos cinco representantes do grupo municipal do BNG.
A continuación votase a enmenda do grupo municipal popular que queda rexeitada cos votos en contra dos nove representantes do grupo municipal socialista e dos cinco representantes do grupo municipal do BNG e os votos a favor seis representantes presentes do grupo municipal popular.
Vótase a continuación a proposta inicial de que sexa o alcalde o representante do concello na asemblea xeral da Caixa de Aforros de Galicia, que queda rexeitada cos votos en contra dos seis representantes presentes do grupo municipal popular e dos cinco representantes do grupo municipal do BNG e cos votos a favor dos nove representantes do grupo municipal socialista.
Intervén o señor alcalde don Carlos Antonio Fernández Castro que di: “Será o alcalde o que tome a decisión ao respecto vistos os resultados desta decisión plenaria.”
Intervén o voceiro do grupo municipal do BNG don Xosé Manuel Fernández López para dicir: “Creo que tanto o grupo municipal socialista como o grupo municipal popular están sendo irresponsables e están provocando que o Concello de Ames non teña representante nesta asemblea.”

Intervén  o concelleiro do grupo municipal popular don Ramón García Argibay, para dicir: “Dixemos claramente que non nos gusta a proposta do grupo municipal socialista e non nos parece adecuada a proposta do BNG, se nos obriga a tomar esta decisión e non creo que se nos poda achacar a nós a culpa. En todo caso a culpa é do alcalde por que vostede é o que ten na man abrir as negociacións e non o fai.”
Intervén o señor alcalde don Carlos Antonio Fernández Castro que di: “Por alusións direille que non teño nin o máis mínimo interese en ser o representante do concello en  Caixa Galicia pero o máis normal e o que defenden os grupos municipais en todos os concellos por que a Lei tamén o refrenda é que o representante sexa o alcalde por que goberne con maioría ou con minoría, é o representante institucional do concello. A proposta que presentou o BNG foi a que eu rexeitei co risco de non ser presidente na FEGAMP, e foi a proposta que o partido popular aceptou rexeitar na FEGAMP por que parecía incorrecto e incoherente que unha institución pase en catro anos por tres representantes e naquel caso por tres presidentes distintos por que entre outras cousas calquera representante que salga desa maneira sae debilitado e de saír esa proposta adiante o primeiro que quedaría debilitado sería o Concello de Ames e lles anticipo que estabamos moi pendentes da votación por que de ter prosperado esa proposta o grupo socialista retiraríase do seu dereito a rotar, pero como dixen ao quedar este asunto sen resolver será o alcalde o que tome a decisión que corresponda.”
Punto Sexto.- Inicio do expediente para a cesión gratuíta da parcela á consellería de Educación e Ordenación Universitaria para a construción dun instituto de educación secundaria no núcleo do Milladoiro.

Intervén o señor alcalde don Carlos Antonio Fernández Castro que di: “Figura no expediente documentación para a cesión dunha parcela de máis de 4.600 m2 a consellería de Educación e Ordenación Universitaria para que se inicien os trámites de proxecto e futura construción do edificio para instituto de educación secundaria no núcleo do Milladoiro. Hai un informe da arquitecta municipal marcando a parcela e a súa cualificación como equipamento público, así como diversa documentación e un ditame da comisión informativa que di “A Comisión Informativa por maioría simple, cós votos a favor dos representantes do grupo municipal socialista, e a abstención dos representantes do grupo municipal popular e dos representantes do grupo municipal do BNG propón ao pleno da corporación o inicio de expediente de cesión gratuíta de parcela á Consellería de Educación e Ordenación Universitaria para a construción dun instituto de educación secundaria no núcleo de Milladoiro”. Nada mais conseguir que esa parcela estivese inscrita no Rexistro da Propiedade ao nome do concello tráese inmediatamente a pleno para a súa posta a disposición á Consellería de Educación.”

Intervén o concelleiro do grupo municipal do B.N.G. don Vítor Vicente Díaz para dicir: “Creo que estamos de enhoraboa porque esta é unha infraestrutura moi necesaria sobre todo para un núcleo como Milladoiro que ten un déficit moi grande en infraestruturas educativas, ten desde logo o noso apoio por ser tamén unha reivindicación veciñal. Gustaríame que  se aclarase por que o punto da orde do día fala de “expediente para a cesión gratuíta da parcela” e o informe de secretaría fala de “desafectación da parcela”.

Toma a palabra a señora secretaria, dona Rosa Ana Prada Queipo, que di: “O que se dixo xa na comisión informativa é que no pleno se ía tomar un acordo o máis amplo posible para que sen necesidade de volver a pleno, salvo alegacións no período de exposición pública, unha vez cumprimentado o trámite de desafectación, que é o primeiro, se procedera de oficio a inscrición no Rexistro da Propiedade e posteriormente a cumprimentar o período de exposición de 15 días que establece o regulamento de bens.”
Intervén o señor alcalde don Carlos Antonio Fernández Castro que di: “Así, con este acordo, englobaríase non só a tramitación da desafectación senón os trámites sucesivos que son necesarios ata a cesión gratuíta da parcela, salvo si houbera alegacións.”

Intervén o concelleiro do grupo municipal do B.N.G. don Vitor Vicente Díaz para dicir: “A parcela que ven hoxe a pleno é unha parcela que pertence ao S-16 de 4.699 m2, e ten colindante outra parcela no S-14. Xorden unha serie de preguntas que me gustaría que vostede me aclarase, en primeiro lugar por que non se fai a cesión completa das dúas parcelas, en segundo lugar se son suficientes os 4.699 m2 para que a Consellería de Educación comece o proxecto e en terceiro lugar cal é o motivo polo que non se traen hoxe a pleno as dúas parcelas.”
Intervén o señor alcalde don Carlos Antonio Fernández Castro que di: “Nas conversas coa consellería os técnicos entenden que para o edificio do instituto é sobradamente suficiente unha parcela de case 5000 m2 e en todo caso unha vez configurado o edificio delimitarannos a outra parcela que é moito máis grande que a que se necesita para completar o edificio e dirán que parte desa parcela necesitan para completar o recinto do instituto. Como é unha parcela que pode ser fraccionada parece prudente comezar os trámites con esta fórmula e engadirlle a posteriori a parte necesaria.”
Intervén  o voceiro  do grupo municipal popular don Santiago V. Amor Barreiro, para dicir:”Alegrámonos moito de que despois de case dous anos e medio desde a sinatura do protocolo se inicien os trámites para que o instituto do Milladoiro sexa unha realidade, está claro que este retraso débese a que o concello non puxo a disposición ata agora a parcela correspondente. Da documentación que figura no expediente teño unhas dúbidas que espero que vostede me poida respostar, a primeira saber si xa a Consellería de Educación ten unha partida orzamentaria específica para a construcción do instituto de Milladoiro, e as outras dúbidas que teño son sobre o convenio, a cláusula primeira fala de que o Concello de Ames comprométese a ceder a Consellería de Educación e Ordenación Universitaria os terreos necesarios para a construcción dun instituto de educación secundaria, supoñemos que tamén estará pensado para bacharelato e a segunda dúbida está relacionada coa cláusula quinta que fala da vixencia deste protocolo dous anos, que entendo que estará prorrogado por que tamén fala dunha prórroga automática. Desde o noso grupo vamos a votar favorablemente neste punto.”
Intervén o señor alcalde don Carlos Antonio Fernández Castro que di: “Fai uns días puiden falar coa Conselleira de Educación e ratificoume unha vez mais que están ansiosos por recibir a parcela para poñerse mans a obra, entendo sen dúbida que teñen contía orzamentaria para acometer este proxecto. O único motivo polo que non se fixo antes foi por que o concello non puido dar antes a parcela, pero non podíamos dala por que non era nosa, e si tardou moito foi por que cando se planificou ese sector de solo urbanizable no PXOM non se deberon de decatar que o fixeron sobre un sector que estaba sometido a concentración parcelaria do monte, foi advertido longo ao inscribir este sector S-16 que foi aprobado despois de moitas voltas  no pleno do 18 de xullo de 2007. No momento en que esta parcela estivo a nome do concello o primeiro foi poñela a disposición da consellería e estou seguro que contan co financiamento como xa fixeron cando tiveron que executar dous colexios a vez cousa que non se produzo en ningún outro concello de toda Galicia.”
Intervén o concelleiro do grupo municipal do B.N.G. don Vitor Vicente Díaz para dicir: “O que non contestou vostede é por que non se desafectou a parcela do S-14.”
Intervén o señor alcalde don Carlos Antonio Fernández Castro que di: “Dixen que hai unha parcela moito máis grande no S-14 como parcela libre que ten 9.885 m2 e que desa parcela non vai ser necesario para completar o instituto utilizala toda polo que imos a agardar que os servizos técnicos da Consellería nos digan cantos metros necesitan e nese momento segregaremos a parte da parcela necesaria e darémoslle a tramitación que corresponde”.
Intervén  o concelleiro  do grupo municipal popular don Santiago V. Amor Barreiro, para dicir:”Non contestou a miña primeira pregunta de si o instituto tamén está pensado para bacharelato.”
Intervén o señor alcalde don Carlos Antonio Fernández Castro que di: “Teño que remitirme ao que está escrito, ao convenio que asinei pero vaino a decidir a Consellería de Educación, está pendente."
Intervén  o concelleiro  do grupo municipal popular don Santiago V. Amor Barreiro, para dicir:”Tampouco aclarou si hai unha partida de crédito para esta construción e de canto importe é. Tamén nos gustaría saber cando está prevista a posta en funcionamento.”
Intervén o señor alcalde don Carlos Antonio Fernández Castro que di: “Isto non é un interrogatorio señor Amor, e na medida en que se vaia tramitando o proxecto ireille informando a vostedes de cómo vai esta tramitación.”
Intervén  o concelleiro  do grupo municipal popular don Santiago V. Amor Barreiro, para dicir: “O que lle pido é que como alcalde se comprometa a reclamar que este sexa un instituto de educación secundaria e bacharelato.”

Intervén o señor alcalde don Carlos Antonio Fernández Castro que di: “Pois tomo nota.”

Rematadas as intervencións, o Pleno da Corporación por unanimidade dos seus membros presentes adopta os seguintes acordos:

Primeiro.- Prestar aprobación á cesión gratuíta da parcela EQ-3 do Sector S-16 Galdrachán de 4.699,39 m² a favor da Consellería de Educación e Ordenación Universitaria para a construcción dun instituto de Educación Secundaria no núcleo do Milladoiro.

Segundo.- Facultar ao alcalde para cantas actuacións de trámite sexan necesarias para a efectividade deste acordo, sendo a primeira delas a tramitación do expediente de desafectación nos termos previstos no Real Decreto 1372/1986 de 13 de xuño (artigo 109) Ultimado o expediente de desafectación facúltase expresamente ao alcalde para a realización das actuacións necesarias para a efectividade da cesión gratuíta nos termos tamén previstos no Real Decreto 1372/1986 (artigo 110). 
Punto Sétimo.- Efectividade da desafectación para a cesión gratuíta da parcela destinada a centro de saúde no núcleo do Milladoiro.
Intervén o señor alcalde don Carlos Antonio Fernández Castro que di: “Neste caso como o acordo que se adoptara no seu día non era tan completo como este que acabamos de adoptar, corresponde traer a pleno o acordo de efectividade da desafectación para a cesión gratuíta da parcela destinada a centro de saúde no núcleo do Milladoiro. A comisión informativa dictaminou: “A Comisión Informativa por unanimidade, propón ao pleno da corporación que tome coñecemento da efectividade da desafectación da parcela (DP2 do plan parcial S-15 de 5.002 metros cadrados) acordando a súa inscripción no rexistro da propiedade có carácter de ben patrimonial e a súa efectiva cesión gratuíta ao Servizo Galego de Saúde para a construción dun centro de saúde no núcleo do Milladoiro unha vez cumprimentado o trámite de exposición pública do artigo 110 do regulamento de bens das entidades locais”.
Intervén a concelleira do grupo municipal do B.N.G. dona Mercedes Vidal Baamonde para dicir:“ Sempre é unha boa noticia que se avance na construcción do centro de saúde de Milladoiro, creo que nunha das actas que hoxe aprobamos eu facía referencia e agardaba que se poidera ampliar o actual centro de saúde para mellorar a calidade da asistencia aos veciños e veciñas de Milladoiro antes de que estivese construído o novo centro. Avanzamos neste sentido pero non o facemos totalmente posto que as oficinas municipais non se trasladaron a nova ubicación e fago votos para que se poda facer unha mellora transitoria do servizo.”
Intervén  o voceiro do grupo municipal popular don Santiago V. Amor Barreiro, para dicir: ”Coincido coa compañeira dona Mercedes que é unha alegría que o novo centro de saúde por fin sexa unha realidade e parece que se vai vendo algo de movimento, e o que pediría é que se axilizaran os trámites o máximo posible para que este novo centro poda estar en funcionamento se pode ser dentro dun ano mellor que de dous e anunciar o noso voto favorable.”
Intervén  o voceiro do grupo municipal socialista don Francisco Villaverde Marcos, para dicir: “Manifestar o noso voto favorable e como dixeron os nosos compañeiros que se axilicen os trámites o máximo posible.”
Rematadas as intervencións o Pleno da Corporación, por unanimidade dos seus membros presentes adopta os seguintes acordos:

Primeiro.- Toma de coñecemento da efectividade da desafectación da parcela DP2 do S-15 iniciada por acordo plenario de 28 de febreiro de 2008 que pasa ter a calificación de ben patrimonial, acordando facer efectiva a desafectación mediante anotación no rexistro da propiedade.

Segundo.- Ceder gratuitamente a parcela antes descrita ao Servizo Galego de Saúde para a construcción dun novo centro de saúde para a localidade de Milladoiro se durante o prazo de exposición pública que prevé o artigo 110 do Regulamento de Bens das Entidades Locais aprobado por Real Decreto 1372/1986 non se presenta ningunha alegación; en caso de presentarse alegacións deberán ser resoltos previamente polo Pleno da Corporación.

Terceiro.- Facultar ao señor alcalde-presidente para cantas actuacións de trámite sexan necesarias para a mellor efectividade do acordado.

Punto Oitavo.- Desestimación alegacións valoración fincas nº1 e nº4 expediente de expropiación forzosa Travesía en Tarrío, propiedade de dona Teresa García Boado.

Intervén o señor alcalde don Carlos Antonio Fernández Castro que di: “Temos no expediente o ditame da comisión informativa que di: “A Comisión Informativa por maioiría absoluta, cós votos a favor dos representantes do grupo municipal socialista e dos representantes do grupo municipal popular e a abstención dos representantes do grupo municipal do BNG propón ao pleno da corporación a desestimación das alegacións presentadas con data 8 de abril de 2008 por dona María Teresa García Boado á valoracións das fincas nº 1 e nº 4 do expediente de expropiación forzosa efectuado pola administración e a aprobación das follas de aprecio fundadas do perito da administración don Julio C. Rojo Martínez”. 
Esta é polo tanto a proposta ditaminada pola comisión informativa, hoxe mesmo esta alcaldía fíxolle chegar aos grupos presentes na corporación unha proposta da presidencia que di “que no expediente de expropiación forzosa da Travesía en Tarrío que vai ser tratado polo pleno da corporación no día de hoxe en sesión ordinaria convocada para as 20:30 horas figuran as dúas alegacións presentadas por dona María Teresa García Boado xa ditaminadas pola comisión informativa propoñendo a súa desestimación. Ademais figuran no expediente outras tres alegacións por dona Isabel Dolores e dona Belén Fernández Framil propietarias das fincas nº 6, por dona María Teresa García Boado fincas nº 1 e 4 e por don Andrés Framil Varela propietario das fincas nº 2, 3 e 5. Estas tres últimas alegacións non estában incluidas no momento da convocatoria de pleno xa que estaban en plena tramitación administrativa o ainda non se tiñan presentadas, como xa está convocada a sesión plenaria e nela vanse tratar as dúas primeiras alegacións correspontentes a dona María Teresa García Boado e das tres referidas no paragrafo anterior as dúas ultimas son extemporáneas e a primeira foi informada polo perito da administración cos mesmos argumentos que a xa ditaminada, aos efectos de evitar a convocatoria dunha nova sesión plenaria se propón a consideración polo pleno facendo extensiva a única que está en prazo xa ditaminada pola comisión informativa dona María Teresa García Boado.”, é dicir que desde a convocatoria da comisión informativa e consecuentemente deste pleno se tramitaron esas outras alegacións que son unha fora de prazo e outra exactamente igual as anteriores, o que se propón é que para non ter que convocar un pleno para desestimar esas alegacións sexan incorporadas neste mesmo punto da orde do día”.
Intervén o voceiro do grupo municipal do BNG don Xosé Manuel Fernández López para dicir: “Efectivamente entregóusenos hoxe esta documentación, e nós aceptamos de boa maneira que se incorporen esas alegacións pero hai que recoñecer que non están dictaminadas”.
Intervén o señor alcalde don Carlos Antonio Fernández Castro que di: “O dictame se estende, o peor que pode pasar neste caso é que esta acumulación que ademais é unha figura xurídica que existe no procedemento administrativo e xudicial non se leve a cabo e entón eu convocarei un pleno, e de broma dicíalle eu aos meus compañeiros pois o sábado as oito e media da mañá, un pleno para tratar a desestimación destas alegacións, insisto que era en broma, pero expoñendo o ridículo que sería para esta corporación de 21 membros ter que reunirse dentro de tres días para facer exactamente o mesmo que temos que facer cás primeiras das alegacións. Agora ben, como estamos en minoría, como vostedes nos recordan sempre, se a súa obxectividade e o seu bo facer lles indica que non se debe de acumular, non se acumula e convocarei outro pleno. A maior engadido, estas mesmas alegacións en fase procedimentalmente anterior, pasaron xa por este pleno e foron desestimadas, agora ben, está claro que na orde do día e no expediente, figuran as fincas 1 e 4 de dona Teresa García Boado e se nos atemos a literalidade, ese sería o punto sobre o que teríamos que tomar hoxe unha decisión, aínda que eu creo en todo caso que a proposta de acumulación non é absurda, pero decidirá este pleno”.
Intervén o voceiro do grupo municipal do BNG don Xosé Manuel Fernández López para dicir:”Grazas, nos estamos de acordo que se acumule, era o que ía dicir pero vostede salta a primeira.
Ao respecto do tema, estamos dacordo, votámola no seu momento e me parece que a Travesía neste momento se está executando, polo tanto estamos totalmente de acordo coa infraestructura e estas alegacións non poñen en cuestión a finalización de dita infraestructura, en calquera caso poñen en cuestión o prezo que se lle paga a estes propietarios, independentemente das consideracións que tiveramos da maneira de defenderse dos propietarios. En canto ás alegacións presentadas, creemos que a comparativa de prezos que fan non é adecuada, posto que unha valoración de prezo é de solo de extensión de núcleo rural e a outro é en solo urbano, polo tanto a comparativa non é valida, non é real. Creemos tamén que os propietarios nas alegacións cometen un erro ao considerar que a parcela mínima en extensión de núcleo é de 600 metros, penso que son 1000 metros, polo tanto a repercusión que fan sobre os seus terreos non é a adecuada, en canto a resposta que lle da o concello, a folla de aprecio non parece que estea moi argumentada, tampouco se lle razoa cando eles falan dunha diferencia de metros cadrados pero ao alegante sempre lle queda a posibilidade de recorrer ao tribunal provincial de xustiprezo, sexa a decisión que hoxe tomemos, a infraestructura, que é o que nos interesa,a  Travesía de Tarrío non se cuestiona, estase executando e cando antes se acabe moito mellor”.
Intervén o voceiro do grupo municipal popular don Santiago Amor Barreiro que di:” Nos non temos ningún problema con que estas alegacións se acumulen, o que si, e que, se pode ser, se informe favorablemente in voce, pola secretaria para que non haxa dúbidas ao respecto.”
Intervén a señora secretaria da corporación dona Rosa Ana Prada Queipo para dicir: “Si, non hai ningún problema nesta acumulación.”
Intervén o señor voceiro do grupo municipal popular don Santiago Amor Barreiro que di:”Entón non hai pola nosa parte ningún inconveniente en que se acumulen estas alegacións, só outra cousa ao señor alcalde, menos mal que matizou que era unha broma o de convocarnos a un pleno un sábado as oito e media da mañá porque podería parecer unha amenaza, pero nos tampouco teríamos inconveniente de vir as oito e media da mañá.”
Intervén o señor alcalde don Carlos Antonio Fernández Castro para dicir: “ É unha posibilidade, en funcións das ocupacións que o alcalde teña, poderíase utilizar ese horario se fose necesario.”
Rematadas as intervencións, o pleno da corporación por maioría absoluta dos membros presentes e cos votos a favor dos nove representantes do grupo municipal socialista, dos seis representantes presentes do grupo municipal popular e a abstención dos cinco representantes do grupo municipal do BNG, adoptou os seguintes acordos:

Primeiro.- Desestimar as valoracións efectuadas por dona Teresa García Boado (rexistro de entradas nº6696 e 6697), dona Isabel Dolores Fernández Framil e Belén Fernández Framil (rexistro de entrada nº7251), das fincas da súa propiedade correspondentes ao expediente de expropiación forzosa “Travesía en Tarrío”, concretamente no suposto de Teresa García Boado, das fincas nº1 e nº4 e no suposto de Isabel Dolores e Belén Fernández Framil, da finca nº6.
Se desestiman tamén , pero neste suposto por estar presentadas fora de prazo, as valoracións contidas nas seguintes alegacións:
· alegación de 17 de abril de don Andrés Framil Varela (rexistro de entrada 7477), propietario das fincas nº2, 3 e 5.

· alegación de 17 de abril de dona María Teresa García Boado (rexistro de entrada 7478).

Segundo.- Considerar adecuada a valoración das fincas obxecto do expediente de expropiación forzosa “Travesía en Tarrío” que realiza o perito da administración Julio C. Rojo Martínez

Terceiro.- Prestar aprobación ás follas de aprecio fundada expedidas por don Julio C. Rojo Martínez, acordando a súa notificación aos interesados para que no prazo de dez días as aproben ou rexeiten. No suposto de rexeitamento, o expediente será remitido ao xurado provincial de expropiación aos efectos previstos na Lei de Expropiación Forzosa de 16 de decembro de 1954 e do Regulamento da lei. 
Cuarto.- Facultar ao señor alcalde-presidente para a realización de cantas actuacións de trámite sexan precisas para a mellor execución do acordado.

Punto Noveno.- Mocións
No momento de convocarse este pleno estaban presentadas no rexistro municipal do concello catro mocións que están numeradas seguindo a orde de presentación no rexistro
Primeira.- Moción presentada polo grupo municipal do BNG sobre “Constitución dos órganos de goberno da radio municipal e retransmisión das sesións plenarias da Corporación Municipal”.

Intervén a concelleira do grupo municipal do BNG dona Olalla Alvite del Río para dar lectura a seguinte moción: ”CONSTITUCION DOS ORGANOS DE GOBERNO DA RADIO MUNICIPAL E RETRANSMISIÓN DAS SESIÓNS PLENARIAS DA CORPORACIÓN MUNICIPAL

O Pleno da Corporación do 10 de xuño de 2004 aprobou o Regulamento Interno do Servizo de radiodifusión sonora  de carácter municipal. Segundo o Título Preliminar deste Regulamento, a emisora municipal “garantirá unha información obxectiva e pluralista e a participación de calquera forza política ou asociación social e económica, así como de persoas individuais”. Asimesmo, este mesmo apartado recolle que “a liberdade de expresión, o acceso a todos os sectores sociais e forzas políticas, a igualdade de oportunidades á hora de exponer as diversas posicións e o pluralismo informativo constituirán os eixes básicos da súa programación”.

O Artigo 1 do Regulamento sinala que “o control e xestión da emisora municipal da radio de Ames correrá por conta da propia entidade local que, co obxectivo de fomentar a participación veciñal, procederá á constitución do Consello da emisora da radio Municipal de Ames, como órgano consultivo ao que lle atribúen as funcións e competencias recollidas expresamente nestes estatutos”.

A finalidade principal do Consello da emisora, rexido por tres órganos de goberno con funcións propias, consistirá na elaboración dos criterios e normas de actuación da emisora e na vixilancia e cumprimento dos mesmos. Tal e como recolle o Regulamento, o Consello da emisora municipal “velará polo mantemento da emisora como medio de comunicación aberto a toda a poboación e á participación veciñal”.

 O cumprimento do Regulamento Interno do Servizo de radiodifusión sonora  de carácter municipal semella básico para garantir que a Radio Municipal cumpra cos obxectivos cos que naceu e sexa un medio de comunicación que garanta unha información obxectiva e plural.

Foi o 16 de xuño de 2007 cando, coa transmisión en directo do Pleno extraordinario de Constitución da Corporación, Radio ames iniciou a súa emisión. Debido ao seu recente nacemento, polo de agora, é comprensible a reducida programación que, co tempo, deberá ir complementándose, tanto coa ocupación da franxa horaria como coa ampliación de contidos e formatos para conseguir convertirse nun medio informativo de referencia para a poboación de Ames.

No mes de xaneiro, repetiuse a experiencia dunha retrasmisión plenaria en directo. Primeiro do Pleno extraordinario de debate dos orzamentos, e despois  da sesión da cuestión de confianza. A experiencia tivo boa acollida por parte dos veciños e veciñas de Ames que, ainda sen estar presentes no salón de Plenos do Concello, puideron seguir as opinións e os debates dos representantes institucionais respecto dos temas que lles afectan directamente.

Por isto, propoñemos que o  Pleno da corporación  debate e adopte os seguintes acordos:

MOCIÓN:

1.- Que o Grupo de Goberno proceda á aplicación do Regulamento Interno do Servizo de radiodifusión sonora  de carácter municipal aprobado polo Pleno da Corporación o 10 de xuño de 2004

2.- Que nun prazo de tres meses se constituan os organos de goberno da emisora municipal Radio Ames.
3.- Que se tomen se retransmitan en directo as sesións plenarias da corporación municipal, adoptando as medidas que sexan necesarias.”
Intervén o señor alcalde presidente don Carlos Antonio Fernández Castro para dicir: “ Na sesión da comisión informativa correspondente presentouse, unha enmenda do grupo municipal popular,  di así o ditame da comisión informativa: “A proposta do grupo municipal popular inclúese un apartado cuarto na parte dispositiva da moción, e con este novo contido, a comisión Informativa por unanimidade dos integrantes da comisión, propón ao pleno da corporación a aprobación da moción presentada polo grupo municipal do BNG.

A proposta engadida como punto cuarto é a seguinte:

Que se convoque a comisión informativa permanente de Facenda, Persoal, Reforma administrativa e Especial de Contas para que analice o sistema máis axeitado para a xestión da Radio municipal de Ames dunha forma consensuada polos tres grupos municipais.
Polo tanto o grupo municipal popular ten a palabra para explicar a súa proposta.

Intervén o voceiro do grupo municipal popular don Santiago Amor Barreiro para dicir: “Efectivamente, foi no punto segundo da convocatoria da comisión onde se trouxo esta moción do BNG sobre a constitución dos órganos de goberno da radio municipal, dende o grupo municipal popular entendemos que como o contrato de comunicación externa do concello de Ames atópase vencido e a empresa que presta o servizo de comunicación externa, polos pregos no seu momento aprobados e asinados a través do contrato eran os que se encargaban da xestión da radio municipal, o grupo municipal considerou conveniente presentar esta enmenda na comisión e que sexa esta comisión informativa  a que analice o sistema máis axeitado para a xestión da Radio municipal de Ames dunha forma consensuada polos tres grupos municipais.”
Intervén o señor alcalde don Carlos Antonio Fernández Castro para dicir: “Imos pois a abrir un turno de intervencións respecto a esta moción, engadindo este carto punto a moción”
Segue intervindo o señor alcalde para dicir: “Por parte do grupo municipal socialista poñer en coñecemento deste pleno tal e como fixemos na comisión da que saíu dictaminada esta moción por unanimidade, que imos manter o noso voto afirmativo para esta moción incluído este engadido que propuxo o grupo municipal popular.”
Rematadas as intervencións sométese a votación a moción presentada polo grupo municipal do BNG a cal queda aprobada por unanimidade dos membros da corporación
Segunda.- Moción do grupo municipal do BNG para “Acondicionamento das beirarrúas e mellora da seguridade viaria na travesía do Porto de Milladoiro”.

Intervén a señor concelleiro do grupo municipal do BNG don David Santomil Mosquera que da lectura a seguinte moción: “ACONDICIONAMENTO DAS BEIRARRÚAS E MELLORA DA SEGURIDADE VIARIA NA TRAVESÍA DO PORTO DO MILLADOIRO 

EXPOSICIÓN DE MOTIVOS

Conforme a acta da Xunta de Goberno Local do 12 de decembro de 2007 no seu punto décimo, quedou aprobado o proxecto de urbanización da Travesía do Porto e do Parque Central do Milladoiro. No informe da arquitecta dos servizos técnicos municipais que figura no expediente, faise referencia á importancia da Travesía do Porto como unha vía pública de primeira orde e ao entorno situado na marxe oeste da Travesía, este último formado por un conxunto de espazos públicos e zonas libres preexistentes (zonas verdes, pistas deportivas, zonas de aparcamento, equipamentos culturais, etc.) dos que fan uso un elevado número de veciños e veciñas do Milladoiro.  

O BNG de Ames considera prioritario executar as obras de urbanización da Travesía do Porto, dotándoa de beirarrúas, árbores, pasos de peóns e todas aquelas intervencións contempladas no proxecto aprobado fai tres meses. Unha Travesía que actualmente presenta unha intensa densidade de tráfico de vehículos, camións e maquinaria pesada, que repercute directamente na inseguridade dos peóns que se desprazan cara a Casa da Cultura, o parque, o pavillón e as pistas deportivas, as piscinas ou a Escola Infantil do Milladoiro. 

No seu día construíuse unha beirarrúa provisional na marxe leste da Travesía, para facilitar o acceso á nova Escola Infantil mentres non se execute o proxecto de urbanización do sector S-15, pero na marxe oeste non se realizou ningunha intervención provisional neste senso, polo que resulta complexo e inseguro desprazarse a pé entre a Casa da Cultura e a entrada ao Parque Empresarial Novo Milladoiro, ao non dispoñer de beirarrúas nin de pasos de peóns nas incorporacións das rúas da marxe oeste. 

O BNG de Ames considera que o proxecto de urbanización mencionado non se iniciará antes do ano 2009, pois aínda estaría pendente a ratificación das porcentaxes de participación dos promotores dos sectores afectados (S-14, S-15, APE M2-01  e URO M4-01) e do Concello de Ames, tal e como  indica o informe da arquitecta municipal. Unha vez acordados estes porcentaxes, aínda estaría pendente a disposición orzamentaria para facer fronte á participación do Concello de Ames (un 23,44%) que, segundo o Orzamento Municipal do 2008, procederían do alleamento de patrimonio municipal do solo. 

En calquera dos casos, contando tamén co tempo necesario para adxudicar mediante concurso público a construción da obra, estariamos a falar como mínimo duns doce meses ata que se inicien as obras. 

Polo tanto, demandamos que se executen unha serie de intervencións de carácter provisional que faciliten o tránsito pola marxe oeste da Travesía do Porto, como xa aconteceu na marxe leste, e que se mellore a seguridade viaria coa adopción de medidas de prevención e unha correcta sinalización. 

POR ISTO, o grupo municipal do BNG presenta para debate e acordo a seguinte PROPOSTA:

1. Construcción dunha beirarrúa provisional na marxe oeste da Travesía, no treito comprendido entre a Casa da Cultura e a primeira rúa (de nova apertura) de acceso ao Parque Empresarial NovoMilladoiro cara a Rúa do Buxo, situada fronte á Escola Infantil.

2. Colocación de bandas rugosas, sinais de velocidade limitada a 30km/h. e sinais de perigo pola proximidade de pasos para peóns e nenos ao longo de toda a Travesía e nas dúas marxes, especialmente nas proximidades da Casa da Cultura, as pistas deportivas e a Escola Infantil.

3. Pintado dos pasos de peóns na confluencia da Travesía do Porto coas dúas rúas da marxe oeste de acceso ao Parque Empresarial NovoMilladoiro, cara a rúa do Buxo e a rúa das Palmeiras, pois na incorporación á Travesía do Porto dende estas dúas rúas requírese un paso peonil para aqueles que camiñan pola marxe oeste da Travesía. 

4. Estas intervencións realizaranse antes do mes de xullo de 2008 e, polo tanto, do período estival, no que se observa unha maior afluencia de xente nas pistas deportivas, o parque e as piscinas municipais.”

Intervén o señor concelleiro do grupo municipal popular don Ramón García Argibay que di: “Boas noites, cando vimos esta moción nos abstivemos na comisión, pero vemos efectivamente que non hai unha resposta clara ao tema da urbanización desta zona, se ademáis temos en conta como está evolucionando o tema do alleamento dos terreos polo concello. Eso nos decanta para votar positivamente a esta moción, sería desexable que esta moción non se tivera que levar ao pleno, a urbanización desta zona debería estar feita xa fai tempo, pero bueno, en calquera caso, poñer estes parches en aras de garantir a seguridade e en aras de que sexa transitable a zona, estamos a favor”
Intervén o señor alcalde don  Carlos Antonio Fernández Castro para dicir: “Non podo evitar recordar neste momento que vostede fala de que esta urbanización xa debería de estar feita fai tempo, esta rúa era obxecto dun daqueles protocolos que se asinaron no mes de maio do ano 2003 en véspera das eleccións municipais, se dicía daquela no protocolo firmado polo señor Nuñez Feijoo có anterior alcalde de Ames que en seis meses, creo recordar, non teño aquí o documento, pero creo que en seis meses se executaría a Travesía do Porto, evidentemente claro que tiña que estar executado hai bastante tempo. Por parte do grupo municipal socialista ten a palabra don Gustavo Nieto Santiago”.
Toma a palabra có permiso da presidencia o concelleiro do grupo municipal socialista don Gustavo Nieto Santiago que di: “Moitas grazas, boas noites a todos e a todas, a min gustaríame dicir que esta moción ben un pouco a remolque, e gustaríame explicar porqué, porque primeiro nos poñemos o proxecto nos orzamentos do 2008, antes diso xa fixemos varias actuacións na mesma rúa co inicio do colexio que agora xa está alí en funcionamento, fixéronse beirarrúas a dereita, pintáronse varios pasos de peóns, sinalizouse a zona coa velocidade de 30 quilómetros hora, como pide esta moción, aparte de todo iso, na zona esquerda aínda que non haxa beirarrúas con bordillo si está pintado o aparcamento dos coches separando unha zona pola que agora pasan os peóns, e toda a rúa está pintada de cor amarela que significa prevención, que está en obras, aparte a estimación de 12 meses é unha estimación que fai o grupo do BNG. A nosa intención é facela canto antes, pero investir agora uns cartos alí, en algo provisional, nunha rúa que levamos completa nos presupostos do 2008, creemos que non está dentro do normal, por iso a nosa votación será en contra, de todas maneiras dicir outra cousa, os planos na comisión irían, pero ensinar non os ensinaron.”
Interven o señor concelleiro do grupo municipal do BNG don David Santomil Mosquera para dicir: “ Eu solicitei si queriades velo e dixestes que non, que non era necesario”

Intervén o señor concelleiro do grupo municipal socialista don Gustavo Nieto Santiago para dicir: “ Reiterar o noso voto en contra.”

Interven o concelleiro do grupo municipal do BNG don David Santomil Mosquera para dicir: “ O de que está incluído no orzamento do 2008 tamén o dixemos e tamén que está vinculado ao alleamento de patrimonio municipal do solo. Creo que dimos razóns suficientes para demostrar, simplemente polos trámites burocráticos que hai que pasar para poder iniciar a obra, que isto vaise a demorar como mínimo 12 meses, a finalidade é claramente constructiva. A situación na que está a Travesía do Porto, non sei  se é o Milladoiro que está por ver, dende logo é o Milladoiro que estamos a ver, e dende logo que veremos cando menos durante un ano, despois por outra parte facía referencia a sinalectica e a sinalización de que hai tres pasos de peóns na Travesía do Porto, pois ben, o único sinal que hai sinalando que hai perigo por proximidade de paso de peóns, está na rúa de Pardiñeiros, cara o leste, é dicir, non temos nin unha sola sinalización destas características en toda a Travesía do Porto, por aí pasan nenos, pasan familias e pasa moita xente. Se vostedes consideran que a seguridade vial na Travesía do Porto está claramente executada e non fai falta intervir para nada mais e votan en contra pois alá vostedes e a súa conciencia, esperemos que non chege a acontecer nada malo nesa Travesía.”
Intervén o señor concelleiro do grupo municipal popular don Ramón García Argibay para dicir: “ É unha cousa da que xa estamos acostumados, que vostede se remita sempre ao pasado. Lle recordo, que vostede leva 5 anos gobernando, vostede tivo tempo de levar esa iniciativa adiante e non a levou, tamén lle recordo e lle falo tamén de memoria que vostede foi quen paralizou  no seu día a Travesía do Porto, cunha suspensión cautelar no xulgado, así que se quere falar de pasado, falamos de pasado, mire, cada un é dono dos seus actos, e se nalgún momento, algún membro do partido popular non fixo o que tiña que facer, ou o fixo pero vostede se encargou de que houbera unha suspensión cautelar para que non se fixera por motivos única e exclusivamente electorais, eso é a responsabilidade de cada un, así que por favor non me veña sempre co mesmo, do pasado, imos a falar do presente e do futuro, e o presente e a realidade é que vostede para levar a cabo ese proxecto necesita facer alleamento de patrimonio, e ese alleamento está tardando, como están tardando todas as xestións que está facendo vostede neste concello, todas, por desgracia, pero é así, e iso ven motivado por moitas cousas, que non vamos a poñernos aquí a debater porque xa as falamos moitas veces. A nos non nos gusta esta moción no sentido de que se teña que chegar a facer, porque o seu contido xa debería terse feito, pero é que nos vemos obrigados  a apoiala porque sabemos que vostede probablemente en doce meses ou máis non vai ser capaz de levar a cabo ese proxecto, por iso apoiámola. Moitas grazas.”

Intervén o señor alcalde don Carlos Antonio Fernández Castro para dicir: “ Ten vostede todo o dereito do mundo de apoiala ou deixala de apoiar, de todos modos quen apelou ao pasado foi vostede cando mencionou que había anos que xa tiña que estar feita, eso é o pasado, e en resposta a esa mención que vostede fai do pasado, eu digo, claro, efectivamente que tiña que estar feita porque no ano 2003 a diferencia do protocolo de educación, aquel asinado uns días antes en plena campaña electoral dicía que en seis meses se executaría esa vía, e iso terminou sendo mentira, pero non porque a Travesía do Porto estivese paralizada por unha sentenza xudicial, que por certo, gañamos, e determinou con claridade que o anterior alcalde iniciara unhas obras con absoluto fraude de lei e contrarias a dereito, polo tanto non iriamos tan mal encamiñados cando gañamos aquel preito, igual que gañamos o preito de cambiar de uso 75.000 metros cadrados do polígono industrial para convertelo en vivenda, pero xa no ano 2003 nada impedía que se executara a vía, polo tanto, que non se teña executado nese momento como consecuencia dese protocolo, nada ten que ver con que eu conseguira dende a oposición que o Tribunal Superior de Xustiza  de Galicia paralizase esa obra, porque paralizouna antes do PXOM e o PXOM entrou en vigor e publicouse o 2 de agosto de 2002, polo tanto a partires dese momento podíase executar a Travesía do Porto, e o señor Núñez Feijoo nunha visita preelectoral asinou un protocolo que resultou non cumprido. Nese momento produciuse un cambio de goberno e a partires de aí ao señor Nuñez Feijoo non lle interesou executar ese vial, nin destinar os cartos que tiña predeterminados nese protocolo aducindo ademais que era simplemente un protocolo e por outra cousa máis, e é porque o trazado non se axustaba tampouco a planificación urbanística porque incluía un víal que vai practicamente dende o cruce da Madalena ata a rotonda das Viñas e ese vial xa non existe no Plan Xeral porque é territorio de Teo, por iso non se podía executar.”
Intervén o concelleiro do grupo municipal popular don Ramón García Argibay para dicir: “ Vostede contou con ventaxa porque vostede estivo moitos anos na oposición e eu claro se teño que apelar a esa memoria histórica pois non podería facer outra cousa mirando os arquivos que hai neste concello, pero lle recordo que as eleccións foron en maio de 2003 e que vostede tivo 5 anos para acometer este proxecto, que cada un asuma os seus actos.”
Intervén o señor alcalde don Carlos Antonio Fernández Castro para dicir: “É certo, acometerémolo nesta lexislatura e aínda poñerán algunha pega, fagamos o que fagamos para a oposición sempre será defectuoso, correspóndenos gobernar e imos a facelo e logo rendiremos contas, se a xente pensa que debemos repetir, repetiremos e senón fará un cambio, democráticamente e limpiamente”
Intervén o señor voceiro do grupo municipal do BNG don Xosé Fernández López para dicir: “ Neste caso quen pon defectos é o goberno, posto que a moción é nosa”.
Intervén o señor alcalde don Carlos Antonio Fernández Castro para dicir: “Entre outras cousas eu non me posicionei sobre a moción, posicionouse o meu voceiro, pero eu que son moi disciplinado, vou a votar o que meu grupo indica e ademáis en conciencia vouno facer, pero xa lle anticipo unha cousa, hai unha parte desta moción que sexa cal sexa o resultado, aínda que saíse derrotada, hai unha parte que este goberno sí vai a executar, porque ten partes razoables”.
Rematadas as intervencións se somete a votación a moción presentada polo grupo municipal do BNG quedando aprobada cós votos afirmativos dos 5 representantes do grupo municipal do BNG e dos 6 representantes presentes do grupo municipal popular e os votos en contra dos 9 representantes do grupo municipal socialista.
Terceira.- Moción do grupo municipal do BNG para “Inclusión do Milladoiro e Aldea Nova nas sinais indicativas de entrada e saída da autovía AG-56”.
Intervén o señor concelleiro do grupo municipal do BNG don David Santomil Mosquera que di: “INCLUSIÓN DO MILLADOIRO E ALDEA NOVA NAS SINAIS INDICATIVAS DE ENTRADA E SAÍDA DA AUTOVÍA AG-56.

Dende a apertura da Autovía AG-56 o pasado 14 de febreiro, recibimos numerosas queixas de veciños e veciñas do noso concello sobre os defectos na sinalización toponímica na autovía Santiago – Ames – Brión.  Ás críticas dos usuarios súmanse varias noticias  de prensa sobre a falla de indicativos da dirección a seguir para dirixirse ao Milladoiro dende a autovía e dende o corredor de Pardiñas – As Galanas. 

O BNG de Ames, valorando positivamente a construción da AG-56 e a súa favorable repercusión na mobilidade entre o concello de Ames, Santiago de Compostela e a autoestrada AP-9, entende que O Milladoiro foi o núcleo de poboación esquecido nos indicativos de entrada e saída a esta vía, a pesares de tratarse da localidade máis poboada e con maior densidade de tráfico rodado do noso concello. De feito, en todo o trazado non figura ningún panel indicativo da dirección a seguir para que os usuarios poidan dirixirse cara O Milladoiro, nin na saída da Rocha, nin no corredor de Pardiñas – As Galanas, nin nas restantes entradas da autovía. Resultando especialmente chamativo o feito de que na autoestrada AP-9 indiquen a saída “Milladoiro, Noia, Santiago” e que unha vez na AG-56 só indique “Noia” e “Santiago – Pontevedra”, sen incluír O Milladoiro, o que conleva a equivocacións e, nalgúns casos, a que os usuarios continúen dirección Noia ao non atopar indicativos de saída cara O Milladoiro. Esta falla de indicativos tamén provocou as protestas de comerciantes e empresarios do Milladoiro, que continúan demandando unha mellor sinalización para facilitar a actividade dos transportistas e indicarlle a dirección aos seus clientes.

Por outra banda, na saída da autovía “Bertamiráns Este” (saída nº 5) tampouco figura nos paneis indicativos a urbanización de Aldea Nova, terceira entidade de poboación cun maior número de efectivos demográficos do concello de Ames despois do Milladoiro e Bertamiráns. No caso deste último núcleo urbano, disponse de dúas saídas “Bertamiráns Este” e “Bertamiráns Norte”, polo que entendemos que O Milladoiro e Aldea Nova, cando menos, deberían figurar nos paneis indicativos da AG-56. 

POR ISTO, o grupo municipal do BNG presenta para debate e acordo a seguinte PROPOSTA:

a) Instar á Consellería de Política Territorial, Obras Públicas e Transportes da Xunta de Galicia a incluír O Milladoiro nos indicativos situados na saída da Rocha (saída nº1), indicando a saída cara o “Milladoiro Norte” e, no caso de continuarse cara “Noia” indicar tamén “Noia, Milladoiro Sur”; de forma que na saída nº3 “Biduido, As Galanas, Pardiñas, Larañiño” e nos indicativos do corredor Pardiñas – As Galanas informaríase aos usuarios de cara a dirixirse ao “Milladoiro Sur” e á N-550 cara Padrón e Pontevedra, sen necesidade de pasar polo centro do núcleo urbano do Milladoiro, contribuíndo así á redución de tráfico na Avenida Rosalía de Castro.  Un fin que ata agora non se cumpriu a pesares de ser un dos obxectivos do corredor Pardiñas – As Galanas.

b) Instar a dita Consellería a incluír Aldea Nova no panel de saída “Bertamiráns Este” (saída nº 5), a cal, á súa vez debería corrixirse e indicar “Bertamiráns Leste”. 

c) Propoñer a dita Consellería a mellorar, na medida do posible, a sinalización de tráfico nas pontes, indicando vento transversal;  e no corredor Pardiñas – As Galanas indicando a circulación en dous sentidos. Así como indicar nas Galanas a dirección cara “Santiago e Milladoiro Sur”.
Intervén polo grupo municipal popular o concelleiro don Ramón García Argibay que di: “Nos fixemos unha pequena aclaración no seu momento, non a teño aquí, creo que a ten a señora secretaria, que era instar as administracións competentes que sinalen correctamente os núcleos de Bertamiráns e Milladoiro no viaducto que está a altura de Cornes en Santiago, porque hai un montón de paneis sinalizadores onde incluso está posto a rotulador O Milladoiro máis un improperio, así que máis que nada esa matización”
Intervén polo grupo municipal socialista o concelleiro don Gustavo Nieto Santiago que di: “ Moi boas noites outra vez, simplemente dicir que nos estivemos en contacto varias veces con técnicos de política territorial plantexándolles este problema de sinalización, eles contestaron dicindo que están preparando unha sinalización nova que van a presentar a empresa concesionaria da autovía, e consistirá ou ben pegarlle os nomes nos carteis que hai, ou ben cambiar todos os paneis, mañá mesmo pola mañá temos unha reunión cun representante de carreteras, non é precisamente polo tema da autovía, pero imos volver a incidir, e comentar o problema da sinalización, e polo tanto nesta moción imos a votar a favor.”
Intervén o señor concelleiro do grupo municipal do BNG don David Santomil Mosquera que di: “ Simplemente agradecer o seu voto afirmativo, ademais creo que son unhas medidas necesarias a tomar e a executar na autovía  AG 56 o único que si solicitaríamos e que se tivese en conta esta proposta técnica de Milladoiro Norte e Milladoiro Sur, que se teñan en conta e que se valoren”

Continua o voceiro do grupo municipal popular don Santiago Amor Barreiro “Se o compañeiro Gustavo ten a oportunidade de falar cós técnicos de fomento recórdelles unha moción do grupo municipal popular que se aprobou no mes de setembro que falaba de sinalizar correctamente os núcleos de Bertamiráns, Milladoiro e polígono novo Milladoiro nas saídas da autoestrada, así como no tramo que naquel momento estaba en obras comprendido entre a rotonda da rocha e a rotonda do Milladoiro, o tema de que estea ben sinalizada a saída da AP-9 e que veña ben indicado Bertamiráns, Milladoiro e Polígono Novo Milladoiro sería de agradecer.”
Intervén o señor alcalde don Carlos Antonio Fernández Castro para dicir: “Incorporaremos a súa intervención no apartado de rogos, porque realmente non se corresponde có tema que estamos a tratar.”
Rematadas as intervencións e por unanimidade dos membros presentes queda aprobada a moción do grupo municipal do BNG, coa enmenda achegada polo grupo municipal popular.
Cuarta.- Moción do grupo municipal popular para “Remate do paso peonil do viaducto de Covas e o acondicionamento do seu entorno”.
Intervén o concelleiro do grupo municipal popular don Ramón García Argibay que di: “MOCIÓN PARA O REMATE DO PASO PEATONAL DO VIADUTO DE COVAS E O ACONDICIONAMENTO DO SEU ENTORNO.

EXPOSICIÓN DE MOTIVOS

En anteriores ocasións presentamos unha serie de mocións motivadas polos danos colaterais que provocou a construción da autovía Santiago – Brión a través do seu paso polo noso concello. 

No caso de Covas, o abandono das obras do viaduto que se estaban a facer para o paso peonil, representa un risco para os peóns e para os vehículos que circulan por esa zona diariamente.

Nestes momentos, o paso peonil non se pode utilizar porque o seu estado e lamentable, tal e como se pode ver na foto, está cheo de fochancas e cando chove está cheo de charcos, ademais ten unha posible entrada pero non ten saída, e dicir, non é utilizable.

Nestes momentos, o paso peonil é obrigado facelo por onde circulan os vehículos co risco de accidente que leva, sobre todo pola noite onde a iluminación e moi deficiente.

Por si isto fora pouco, o entorno a ese pasadizo ten moitas deficiencias debido ao estado de abandono no que se atopa esta zona por parte da empresa encargada da construción da autovía. 

Tal e como se aprecia nas fotos, os marxes desta zona están moi deteriorados, a escorrentía da auga provoca que a estrada se encontre chea de barro, terra e pedras, poñendo en perigo aos vehículos que circulan por esta zona. 

Como todos sabemos, este ano foi escaso en chuvias, non queremos pensar o que pasaría si tivésemos un inverno “normal” coas precipitacións “normais” porque no entorno deste viaduto, hai un rego a escasos 100 m cheo de area e terra procedente das obras da autovía e que están afectando aos veciños que viven nesa zona.  

Por todo o exposto anteriormente, o Grupo Municipal do Partido Popular, propón á consideración do Pleno da Corporación a seguinte  

MOCIÓN

· Que no prazo máis breve posible, se reinicien as obras para o remate do paso peonil con todas as medidas de seguridade necesarias para que os peóns poidan circular con todas as garantías. (iluminación, sinalización,etc.)

· Que  se leve a cabo coa máxima axilidade posible as obras necesarias para o acondicionamento deste entorno, como pode ser a canalización das augas, as medidas necesarias  para evitar desprendementos do terreo etc. 

· Debido a que o paso peonil está só por un marxe da estrada, instamos ao goberno Municipal a poñer as medidas de seguridade axeitadas para previr e avisar as persoas e vehículos que circulan por esta zona, mediante as preceptivas sinais tanto horizontais como verticais.

· Como algunhas das obras posiblemente sexan competencia de máis dunha administración, e para evitar máis retrasos, propoñemos que se defina con anterioridade quén ten as competencias para poder executar as obras e unha vez definidas, se proceda en consecuencia.”
Intervén o voceiro do grupo municipal do BNG don Xosé Manuel Fernández López que di: “ En relación con esta moción a nós parécenos que é unha moción razoable, a exposición de motivos fai fincapé en aspectos concretos e obxectivos dunha situación. Efectivamente neste momento é un risco para os vehículos, o paso peonil non se pode utilizar porque está nun estado lamentable, o entorno do pasadizo ten tamén moitas deficiencias, con esas escorrentías de auga que as veces chegan incluso a estrada e mesmo as marxes da zona están moi deterioradas, as propostas de resolución creemos que son executables e polo tanto o noso voto será favorable.”
Intervén polo grupo municipal socialista o concelleiro don Gustavo Nieto Santiago que di: “Para empezar direi que este paso non estaba previsto no proxecto inicial da obra da autovía, e fíxose grazas a unha paralización da obra que se fixo por mediación do alcalde precisamente por que non incluía o paso para as persoas,dicir que está nun estado de abandono non é correcto, sabemos que está mal pero a empresa está aínda a traballar facendo outros arranxos, como foi o caso da ponte que tiveron que arranxar no Instrumento, son moitos os que quedan e temos que darlles un marxe de tempo, de todos os xeitos nesta moción vamos a votar favorablemente.”

Intervén o señor alcalde don Carlos Antonio Fernández Castro para dicir: “Aclarar que estas son obras complementarias da autovía, estamos verificando día a día os traballos complementarios pero hai que dar unha marxe de tempo por que son moitos, pero tamén é certo que non van coa presa que quixéramos.”
Rematadas as intervencións e por unanimidade dos membros presentes queda aprobada a moción do grupo municipal popular.

Pide a palabra o o voceiro do grupo municipal popular don Santiago Amor Barreiro que di “Señor alcalde temos unha moción de urxencia para presentar no pleno.”
Intervén o señor alcalde don Carlos Antonio Fernández Castro para dicir: “Señor Amor as mocións de urxencia deben presentarse ao inicio do punto de mocións pero de todos modos non teño ningún inconvinte en que excepcionalmente se faga hoxe.”
Intervén o voceiro do grupo municipal popular don Santiago Amor Barreiro que di: “A moción de urxencia que traemos a este pleno ven motivada por unha reunión que mantivemos coa ANPA do colexio de Ventín e da posible incorporación dunha cuarta liña a este colexio. A moción é a seguinte:
Moción de urxencia para o estudo das necesidade educativas e construción de novos centros no concello de Ames.”

Intervén o señor alcalde don Carlos Antonio Fernández Castro para dicir: “Antes de nada é preciso votar a urxencia da moción”. 
Realizada a votación declárase a urxencia da mesma cos votos favorables dos seis representantes do grupo municipal popular e dos cinco representantes do BNG e coa abstención dos nove representantes do grupo municipal socialista.”
Intervén o voceiro do grupo municipal popular don Santiago Amor Barreiro que da lectura á moción: “O constante crecemento demográfico do concello de Ames fai que as administracións públicas teñan que realizar un esforzo adicional de cara a planificación dos servizos esta planificación debería estar baseada na coordinación entre a administración local e a autonómica que é a que ten a maioría das competencias. En materia educativa o noso concello presenta graves deficiencias en canto aos medios e prazas educativas dispoñibles un exemplo desa precariedade e a situación que se está a producir no entorno de Milladoiro e máis concretamente no colexio de Ventín. Este centro educativo construído fai aproximadamente 25 anos e concibido para unha poboación moito máis reducida que a que temos na actualidade tivo que irse adaptando as novas necesidades. A pesares das ampliacións as que foi sometido para un máximo de dúas liñas neste momento atopámonos con que hai a posibilidade de implantación dunha cuarta liña. Un colexio con tan só 19 aulas con carencias en profesorado de apoio como é o caso de falta dun servizo de apoio de lingua para os rapaces emigrantes consideramos que non se pode someter a masificación impoñendo unha cuarta liña. Nestas últimas semanas as asociacións de pais e nais mostráronnos a súa preocupación ante o futuro próximo os datos son moi estritos no informe que se nos fixo chegar, alumnos que precisan apoio educativo nos seis niveis 70, alumnos que teñen o apoio educativo 37, polo tanto 33 alumnos non son atendidos o que representa un 47%, en canto o número de nenos e nenas/hora que se adican a estes para atender outros suprimense antes de afianzar outros. Consideramos que as necesidades educativas non están debidamente atendidas e que as do alumnado estranxeiro tampouco. A problemática educativa non remata aquí si temos en conta que a escola de educación infantil de nova creación xa ten máis demanda de prazas que as que oferta e que sendo optimistas o instituto non cubrirá as necesidades polo menos ata dentro de dous anos, urxe pois unha actuación inmediata por parte das administracións implicadas, por todo elo o grupo municipal popular propón a consideración do pleno da corporación a seguinte moción:
Primeiro.- Que previa consulta coas asociación de nais e pais se chegue a un acordo para resolver a incertidume creada por esta situación de cara ao comezo do curso 2008-2009.
Segundo.- Unha vez resolto o punto anterior e coa máxima urxencia se convoque unha reunión entre os responsables das administracións para darlle unha situación definitiva e duradeira ao problema antes referido.
Terceiro.- Como a situación das prazas en canto a relación oferta/demanda non foi obxecto dun estudo pormenorizado no seu momento, e proba diso é que na nova escola hai máis peticións que prazas, propoñemos ao pleno desta corporación que cos datos actuais se faga unha previsión seria e se inste a Consellería de Educación para a construción dun novo centro educacional de tal xeito que nese estudo queden reflectidas todas as necesidades ven sexa por un CPI un IES ou un CEIP, ou calquera outro centro axeitado as necesidades do noso concello.
Cuarto.- Xa que hoxe foi aprobado por unanimidade o inicio do expediente para cesión gratuíta da parcela para a Consellería de Educación e Ordenación Universitaria para a construción dun instituto de educación secundaria, instamos a que as administracións para que aceleren o proceso de construción do edificio.”
Intervén o voceiro do grupo municipal do BNG don Xosé Manuel Fernández López que di: “ A preocupación tanto pola situación do colexio público de Ventín como pola situación escolar no ámbito de Milladoiro non é unha cousa nova e polo tanto todos estamos documentados sobre a situación e estamos en disposición de posicionarnos, creo que as propostas feitas polo grupo popular son razoables e non son tan minuciosas que nos coloquen a ningún dos grupos políticos en situacións incómodas. O BNG tamén levou este tema ao parlamento e presentou unha serie de preguntas a conselleira de cal é a situación, si teñen coñecemento, as solucións que lle van a dar e si se trata dunha solución consensuada cos representantes da comunidade escolar, e se plantexou a necesidade dun novo centro educativo de infantil e de primaria no Milladoiro. Evidentemente hai que facer eses estudios pero creo que coa percepción que temos todos xa neste momento chegamos a conclusión de que é necesario un novo centro.
Tan só engadiríamos que no primeiro punto se engadira ademais das asociación de nais e pais que se ampliase esa consulta a todos os representantes da comunidade escolar como son as direccións dos centros, profesorado, consello escolar, etc. pero en termos xerais estamos de acordo.”
Intervén o señor alcalde don Carlos Antonio Fernández Castro para dicir: “Ao grupo socialista non lle plantexa maior problema a suscripción desta moción, da lectura que fixo o voceiro do grupo popular no punto terceiro vemos a proposta un pouco atropelada xa que falan da construción dun CPI, un IES ou un CEIP e sería desexable que formalizasemos unha proposta máis concreta. Tamén fala que non se fixera un estudo no seu momento e iso non é certo e así o pode testemuñar o señor Santomil xa que el mesmo participou profesionalmente nun estudo anterior feito no ano 2004, polo que a proposta “non foi obxecto dun estudo pormenorizado no seu momento” non é correcta e pode impedir que apoiemos a súa proposta pero si vostedes eliminan esa parte non hai  problema para votar a favor.”
Intervén o voceiro do grupo municipal popular don Santiago Amor Barreiro que di: “Pola nosa parte non hai inconvinte algún en engadir o proposto polo grupo do BNG e en suprimir esa frase que solicita o grupo municipal socialista.”
Rematadas as intervencións e por unanimidade dos membros presentes queda aprobada a moción do grupo municipal popular coa seguinte parte dispositiva:
Primeiro.- Que previa consulta coas asociación de nais e pais así como aos representantes da comunidade escolar como son as direccións dos centros, profesorado, consello escolar, etc  se chegue a un acordo para resolver a incertidume creada por esta situación de cara ao comezo do curso 2008-2009.

Segundo.- Unha vez resolto o punto anterior e coa máxima urxencia se convoque unha reunión entre os responsables das administracións para darlle unha situación definitiva e duradeira ao problema antes referido.

Terceiro.- Que cos datos actuais se faga unha previsión seria e se inste á Consellería de Educación para a construción dun novo centro educacional de tal xeito que nese estudo queden reflectidas todas as necesidades.
Cuarto.- Xa que hoxe foi aprobado por unanimidade o inicio do expediente para cesión gratuíta da parcela para a Consellería de Educación e Ordenación Universitaria para a construción dun instituto de educación secundaria, instamos a que as administracións para que aceleren o proceso de construción do edificio.”

Punto Décimo.- Rogos e preguntas.

Primeiro Rogo.- Intervén o voceiro do grupo municipal do BNG don Xosé Manuel Fernández López para dicir: “O primeiro rogo está en relación coa urbanización “A Telleira”, que creo que foi recepcionada na Xunta de Goberno, polo menos recepcionada parcialmente o 16 de xaneiro. Algúns veciños comunicáronnos que en canto ás beirarrúas desa urbanización non se estaban a varrer e que as papeleiras non se baleiraban, o parque infantil que tampouco se estaba a atender, e as papeleiras estaban a rebosar. Cando eu pasei por esa urbanización constatei que era verdade, e o noso rogo é que se inclúa esta urbanización na programación habitual do servizo municipal de limpeza”

Intervén o señor alcalde don Carlos Antonio Fernández Castro para dicir: “Moi ben, pois tomamos boa nota”

Segundo Rogo.- Intervén o voceiro do grupo municipal do BNG don Xosé Manuel Fernández López para dicir:  “Teño outro rogo en relación coas paradas de buses de Milladoiro, algúns veciños nos transmitiron que nalgunhas paradas de autobuses de Milladoiro a vía está totalmente ocupada por coches particulares e esta situación provoca segundo estes usuarios que os autobuses teñan problemas para parar, mesmo ás veces xustifican que os conductores non paran porque non teñen sitio, non sei ata que punto é real ou non, o rogo vai no sentido de que na medida do posible se exerza un control máis exhaustivo por parte da policía local para evitar este tipo de situacións dado que nas paradas de autobuses hai moitos usuarios escolares e é necesario que os autobuses paren onde teñen que facelo en condicións de seguridade”

Terceiro Rogo.- Intervén o voceiro do grupo municipal do PP don Santiago Amor Barreiro para dicir: “O rogo que quero facer é relacionado co acceso a Pontemaceira na estrada Bertamiráns – Negreira que da servizo aos veciños de Lens e Agrón, o firme está moi irregular e ao lado deste acceso hai unha illeta que ten moita maleza que impide a visibilidade e solicitamos que se mellore o firme e a limpeza da maleza e tamén que se sinalice vertical e horizontalmente xa que tan só se ve un pouco unha sinal de ceda pintada na estrada.”
Cuarto Rogo.- Intervén o voceiro do grupo municipal do PP don Alfonso Rey López para dicir: “A estrada, de cuxa categoría e número no quero acordarme, hai moito tempo soportaba o tránsito de moi diversos vehículos de tracción animal ou a motor, de dúas, tres e, aínda catro rodas, e está agora acondicionada, e xa vai para ben tempo para deportes minoritarios e elitistas ou incluso marxinais, como son o campo a través, o ciclo cros, moto cros, ou o raly con dificultade máxima, aínda que sen ameaza de atentado, polo que non é necesario cambiarlle a ubicación a un país en vías de desenvolvemento. Pois esa estrada, no traxecto que comunica Biduído de Arriba, desde a curva que segue inmediatamente a rotonda, con Biduído de Abaixo, presenta no tramo que transcorre paralelo á vía do tren outra adaptación, útil para os deportes náuticos en inverno, pero perigosa para o tránsito normal rodado ou peonil. E este un tramo que se sitúa xusto en frente, dándolles servizo, dunhas casas de protección, segundo creo, exemplo de urbanismo rural militarizado modernista. Digo o de exemplo, por seren paradigma ou modelo. Digo urbanismo, por seren un grupo de construcións en bloque e ladrillo, habilitadas para vivir nelas. O de rural é un calificativo que me soa ben e, como, hoxe por hoxe, se atopan nun ambiente campestre, rodeadas de herba verde (no bo sentido da palabra), acepción sana provocadora de tópicos como o beatus, pareceume axeitado. O de militarizado fai referencia a disposición en fila, semella que alineadas e preparadas para recibir a tiros desde a súa trincheira o traqueteo dun tren AVE que, seguramente nunca pasará, ou farao furtiva e tardíamente, cando as casas teñan cumprido o seu ciclo vital, e formen parte da lenda como Troya. O de modernista é pola homenaxe que desde aquí quixera facer a ese movemento sensorial. Así son modernistas no colorido que presentan, como regalo da vista, ao viandante que alcanza a cima da ponte sobre o camiño de ferro. Son modernistas na musicalidade que soportan sobre todo co paso do tren que tódolos días camiña, cedo, cara Sogama, deixando no ambiente a pegada dun perfume embriagador, rancio e fedorento. Pois nesta idílica paisaxe que describo, e teméndome que do rogo o único que se consiga sexa o pouco que de literario haxa nel, prodúcese unha deficiencia, que non adaptación, infraestrutural que paso a relatar de xeito que a atención se fixe no contido e non no continente.
O rogo é o seguinte: A estrada, no traxecto ao que me refiro, presenta unha leve inclinación cara a vía do tren, pero recolle as augas da chuvia no lado contrario, o lado das casas, en tubos soterrados en vez de cuneta. Eses tubos obtúranse con frecuencia en canto chove e a auga, primeiro apoza, e logo, desbordada, procura o leito natural no lado da vía onde non atopa saída. O perigo das enchentas, aínda que sexan pequenas, é evidente para a circulación de vehículos e peóns, polo que rogo se busque unha solución, se pode ser definitiva mellor.”
Quinto Rogo.- Intervén o concelleiro do grupo municipal do PP don Emilio Martínez Carballeira para dicir: “O rogo que lle vou facer é que me molesta moito que se nomee a persoas que non están presentes neste pleno, refírome ao señor Astray que para ben ou para mal, para uns foi moi bo alcalde e para outros non tan bo, mentres estivo como alcalde este concello foi de primeira división cousa que agora dubido e todas as obras e servizos que fixo o que temos é que tratar de melloralos, pero si o que quere é criticalo deberíamos ter a valentía de facelo diante del e rógolle que se absteña de dicir nomes de persoas que non están presentes.”
Sexto Rogo.- “E sobre o terreo de Caroubáns do que xa lle falei no pasado pleno que parece ser que cederon os veciños, rogo tamén saber en qué condicións está o seu primeiro tenente de alcalde si está como tenente de alcalde ou si está como público, e debería gardar as formas por que aquí estamos a representar aos veciños e veciñas de Ames e leva máis dunha hora sentado entre o público.”
Intervén o señor alcalde don Carlos Antonio Fernández Castro para dicir: “O señor Varela pediulle permiso a esta presidencia para ausentarse do seu escano por problemas de saúde e como estamos nun punto no que non se vai a someter nada a votación é o momento no que pode deixar o seu posto.”
Intervén o concelleiro do grupo municipal do PP don Emilio Martínez Carballeira para dicir: “Volvo ao tema da pregunta que lle fixen no anterior pleno sobre o terreo que lle cederon os veciños de Caroubáns e dixo que non sabía nada.”
Intervén o señor alcalde don Carlos Antonio Fernández Castro para dicir: “Diante da súa pregunta como calquera responsable municipal dilixente o que fixemos foi nos días seguintes buscar si efectivamente había algún documento asinado por que desde logo comigo non recordo que asinaran, efectivamente apareceron uns documentos onde os propietarios individualmente anuncian a cesión dese terreo.”

Intervén o concelleiro do grupo municipal do PP don Emilio Martínez Carballeira para dicir: “Se me permite voulle a ler un documento que di o seguinte: Cesión gratuíta dunha parcela en Caroubáns para a incorporación a vía pública e construción dunha praza. Na casa consistorial de Ames a 30 de outubro de 2006 reunense dunha parte don Carlos Antonio Fernández Castro Alcalde-Presidente do Concello de Ames asistido da Secretaría da Corporación dona Rosa Ana Prada Queipo que da fe deste acto. Doutra parte dona Socorro Calvo Rodríguez maior de idade titular do DNI 33.041.980 veciña do lugar de Caroubáns, parroquia de Cobas, do concello de Ames. EXPOÑEN:  Primeiro.- Don Carlos Antonio Fernández Castro que intención do concello de Ames realizar obras de acondicionamento da pista de entrada que procedente da estrada Bertamiráns-Negreira da acceso a aldea de Caroubáns. Segundo.- Dona Socorro Calvo Rodríguez que por herencia dos seus finados pais Manuel Calvo Sánchez e Mercedes Rodríguez Lago é a lexítima heredeira dunha finca chamada “Campo do lugar” dunha superficie dunha área e vinte centiáreas e que na actualidade linda por todos seus ventos con camiños que a rodean, a devandita finca ten forma triangular e a súa referencia catastral e a 8069804NH2486N0001FO dita finca encontrase situada no lugar no que o concello pretende facer obras de mellora e acondicionamento da devandita zona. Terceiro.- É intención de dona Socorro Calvo Rodríguez ceder gratuitamente ao concello de Ames a devandita parcela coa finalidade de que a mesma sexa incorporada a vía pública para mellora por parte do concello dos accesos a aldea de Caroubáns e construción na finca cedida e os seus aledaños dunha praza pública, pola súa parte o concello aquí representado polo señor alcalde está disposto a aceptar a cesión gratuíta da devandita parcela para destinar a mesma a uso público, tendo convida por tanto ambas partes a devandita cesión lévana a efecto neste acto conforme as seguintes estipulacións: Dona Socorro Calvo Rodíguez cede de xeito totalmente gratuíto ao concello de Ames a finca da súa propiedade descrita no apartado número dous da parte expositiva do presente documento co obxecto de que o concello poida construir na finca cedida e os seus aledaños unha praza pública. Segundo.- O Concello de Ames aquí representado polo señor alcalde acepta a devandita cesión comprometéndose a que a parcela sexa destinada a uso público. Terceiro.- Dona Socorro Calvo Rodríguez comprométese no caso de que fose requirida polo concello de Ames para elevar a documento público a presente cesión gratuíta e acudir a notaría e colaborar nos trámites necesarios e aportar a documentación precisa para este fin así como calquera outro que fosen precisos para que o concello de Ames poida practicar si o considera oportuno a correspondente inscrición da finca no rexistro da propiedade. Cuarto.- De elevarse a público o presente documento todos os gastos correspondentes a notaría, imposto sobre transmisións patrimoniais e actos xurídicos documentados, ou outros de análoga natureza que puideran xerarse pola presente cesión serán por conta do concello de Ames. Así o din e otorgan, asinando en proba de conformidade o presente documento que se estende por duplicado e a un só efecto no lugar e data ao comezo indicados.” Debería preocuparse en mirar si efectivamente tiña razón ou non, tendo en conta ademais a data do documento outubro de 2006 debería polo menos dicirlle algo aos veciños.”
Intervén o señor alcalde don Carlos Antonio Fernández Castro para dicir: “Non recordo o momento desa sinatura pero como non é delito non acordarse e como asino moitos documentos ao longo do día, o mirarei.”

Intervén o concelleiro do grupo municipal do PP don Emilio Martínez Carballeira para dicir: “Eu traigo documentación por que vostede acostuma a dicir que os do grupo popular non van documentados, o que máis e o que menos tamén peca do mesmo.”
Intervén o señor alcalde don Carlos Antonio Fernández Castro para dicir: “Están a ser as doce da noite pero como non se prevee que se alongue moito a sesión vamos a continuar co pleno.”

Preguntas.- 

Intervén a concelleira do grupo municipal do BNG dona Olalla Alvite del Río que fai a Primeira pregunta.- A miña pregunta vai dirixida ao responsable da radio municipal, polo tanto a vostede, a min gustaríame saber cales foron os motivos, por qué a diferencia de todos os plenos que se levan celebrado, dende o comezo desta lexislatura, tanto ordinarios como extraordinarios, o último pleno celebrado, non contou coa publicación  dunha noticia previa na páxina web do concello.”

Intervén o señor alcalde don Carlos Antonio Fernández Castro para dicir:  “Averiguareino e comunicareino, descoñezo exactamente porqué”

Intervén a concelleira do grupo municipal do BNG dona Olalla Alvite del Río para dicir:  “As noticias que se publican diariamente na web, ¿quén as decide? ¿con qué criterio as deciden?

Intervén o señor alcalde don Carlos Antonio Fernández Castro para dicir: “Unha profesional, unha  persoa que habitualmente, en xeral, as comenta comigo, pero non é necesariamente e sempre así, neste momento eu non recordo cal é o motivo de que non se publicara unha noticia, non sei se coincidiu que era fin de semana polo medio, non o sei, mañá o averiguarei e lle darei unha resposta, en calquera caso o que si lle podo anticipar, sen ningunha dúbida é que non obedece a ningún tipo de censura, nin moito menos, porque se deu ampla información dese pleno, probablemente, paréceme que terá máis que ver seguramente porque coincidiu en luns e as persoas que traballan nese departamento non traballan nin o sábado nin o domingo, deduzo que pode ser así pero tampouco me arrisco a afirmalo definitivamente.”

Intervén a concelleira do grupo municipal do BNG dona Olalla Alvite del Río para dicir: “E que noutros casos tense feito a publicación no mesmo día do pleno, pola mañá.”

Intervén o señor alcalde don Carlos Antonio Fernández Castro para dicir: “Pois averiguareino, en calquera caso, ningún tipo de problema en publicar eses temas na páxina do concello, porque como comprobará vai todo tipo de información sen ningún problema.”
Intervén o voceiro do grupo municipal do BNG don Xosé Manuel Fernández López para formular a Segunda pregunta.- “Traio a colación o estado da estrada de Biduido, as miñas preguntas son se sabemos cando se vai arranxar, no último pleno xa o trouxera, creo que xa é a terceira ou cuarta vez que o traio. Se sabemos xa cando se vai arranxar, porque no último pleno, cando planteei eu este tema vostede dixo que lle parecera que vira ás máquinas por alí, eu acababa de pasar pola mañá e non as vira, pero para non dubidar da súa palabra fieime, falou tan contundentemente que dixen tamén me puiden equivocar, pero un mes despois a situación segue igual, entón, gustaríame saber ¿cando se vai arranxar?, se eso está no programa tamén de arranxo que ten que executar, a concesionaria da autovía, ou se é como a estrada de Costoia que estaba, non estaba e ao final non estivo e xa conecto esto con outra vía que tamén está en moi malas condicións que tamén creo que é consecuencia do tránsito de camións da autovía que é a vía que circunvala o instituto alí en Castrigo, se tamén está no programa de arranxos e cal é a previsión de arranxo.”

Terceira pregunta.- Intervén o voceiro do grupo municipal do PP don Santiago Amor Barreiro para dicir:  “Antes de comezar a formular as preguntas vólvolle a comentar un pleno máis que nos queda pendente que conteste ás preguntas dos plenos de xaneiro, febreiro e marzo.”

Intervén o señor alcalde don Carlos Antonio Fernández Castro para dicir:  “Creo que non, porque estivemos repasando as preguntas todas e hoxe mesmo respondemos á última que vimos que quedaba pendente, en todo caso revisareino. Creo que hai unha, unha en concreto que non contestamos a conciencia que era a relacionada co instituto porque hoxe mesmo viña a cesión da parcela, cando é un tema que se contesta por si solo non é necesario facer unha contestación detallada.”

Intervén o voceiro do grupo municipal do PP don Santiago Amor Barreiro para dicir: “Pois ao meu grupo non chegaron”

Intervén o señor alcalde don Carlos Antonio Fernández Castro para dicir:                 “Diga vostede cando poda cales son esas preguntas e revisarémolo, pero hoxe mesmo ou onte, estivemos revisando detidamente para aparecer neste pleno cos deberes feitos e respondemos á pregunta que nos quedaba pero non detectamos máis”

Intervén o voceiro do grupo municipal do PP don Santiago Amor Barreiro para dicir: “A pregunta que quero facer é relacionada cun escrito presentado o pasado 16 de novembro de 2007, por un grupo de veciños das parroquias de Quistiláns, Costoia, Instrumento e Lapido”

Intervén o señor alcalde don Carlos Antonio Fernández Castro para dicir: “Quistiláns, Costoia e Lapido non son parroquias”

Intervén o voceiro do grupo municipal do PP don Santiago Amor Barreiro para dicir: 

“Aldeas, perdón. En calidade de propietarios de fincas na zona na que se atopa o futuro cemiterio municipal de Ames alí nos Batáns, e presentaron un escrito que teño aquí no que recollían noventa e sete firmas, ¿non sei se coñece vostede este escrito? e nese escrito que vou ler rapidamente dicía: 

“Os abaixo firmantes, veciños de Quistiláns, Costoia e Instrumento, Lapido e propietarios das fincas da zona do cemiterio municipal de Ames sito en Batáns.
Expoñen.- Que as actuacións das obras da autovía AG-56 de Santiago a Brión, ó seu paso polo vento Sur do cemiterio Municipal de Ames no lugar de Batáns, interrumpe e elimina, o acceso dos veciños e propietarios das fincas de esa zona o non estar previsto en proxectos un paso o acceso dende Instrumento e Costoia a carretera de Santiago-Noia, e no sentido contrario (polo trazado existente ata o inicio das obras), tendo que dar rodeos de máis de 3 km. en algún caso si non se subsana ese erro.

O trazado que resta para solucionar este problema, non é máis que unir a pista de concentración parcelaria que pasa por debaixo do cemiterio municipal o vial vello que daba a rotonda de Aldea Nova, tendo que realizar un trazado de nova apertura de 50 metros no vento Sur do cemiterio municipal.”

Intervén o señor alcalde don Carlos Antonio Fernández Castro para dicir: “Xa me acordo dese escrito, pero así a simple vista non o recoñecía, pero si recordo ese  escrito”

Intervén o voceiro do grupo municipal do PP don Santiago Amor Barreiro para continuar: “Os abaixo firmantes piden que os organismos competentes da Xunta de Galicia, así como o Concello de Ames tomen as medidas pertinentes para subsanar a eliminación de esa vía pública, abrindo ese paso que solucionaría o problema.” 
Os veciños din que nalgún caso teñen que dar unha volta de case tres quilómetros, entendo que as vías secundarias van pasar a titularidade municipal senón pasaron xa”

Intervén o señor alcalde don Carlos Antonio Fernández Castro para dicir: “Hai un escrito para facer que pasen aínda que non as recepcionamos de momento”

Intervén o voceiro do grupo municipal do PP don Santiago Amor Barreiro para dicir: “E entendemos que a empresa da autovía aforrou eliminando este paso e non dando unha solución a estes veciños afectados. A primeira pregunta que quero facer é se o Concello de Ames como administración na que se presentou esta reclamación, este escrito acompañado de noventa e sete firmas, deu traslado á Xunta de Galicia deste escrito, se deu traslado dicirnos en qué data, incluso se me pode facilitar unha copia da instancia que se lle remitiu á Xunta de Galicia, despois saber se o Concello de Ames vai facer algún seguimento coa Xunta de Galicia dalgunha solución a adoptar neste caso, e despois preguntarlles porqué dende o  Concello de Ames non se lles contestou aos veciños firmantes do escrito.”
Intervén o señor alcalde don Carlos Antonio Fernández Castro para dicir: “Contestareillo, pero en calquera caso pódolle dicir que estamos pendentes desa vía teño que ir alí ao sitio porque dende a propia autovía, o outro día que vin traballando unhas máquinas deume a impresión de que xa estaba establecido ese paso pero só é a impresión que eu teño desde a autovía. Ademais pareceume que a pendente era esaxerada e asustoume vista dende abaixo porque só sería practicable para vehículos especiais, pero en calquera caso nesa zona si que estaban traballando as máquinas, o que imos facer e ir a visitala in situ, en calquera caso estamos con ese tema e cando estea resolto evidentemente llo comunicaremos aos veciños.”

Cuarta pregunta.- Intervén o voceiro do grupo municipal do PP don Santiago Amor Barreiro para dicir: “O pasado doce de febreiro publicouse no Diario Oficial de Galicia a toma de posesión provisional das fincas de concentración parcelaria de Biduido e Bugallido e a miña primeira pregunta é saber se o Concello de Ames xa recepcionou o viario da concentración parcelaria de Biduido de Bugallido.”

Intervén o señor alcalde don Carlos Antonio Fernández Castro para dicir: “Creo que non, non o sei con seguridade pero me parece que non, entre outras cousas porque a propia Consellería de Medio Rural estaba facendo algunhas modificacións no viario, recordo que nos plantexaron algunha modificación nalgúns sitios que ou ben conectaban mal con outras vías ou ben deixaban algunhas fincas sen acceso, sei que estaban traballando, pero ultimamente non teño coñecemento.”

Intervén o voceiro do grupo municipal do PP don Santiago Amor Barreiro para dicir: “Entón se aínda non se recepcionou, como acaba de dicir ou cree que non se recepcionou e Medio Rural está traballando nas pistas, chamoume a atención un día que pasei por esas pistas e vin a máquina desbrozadora do concello alí traballando”

Intervén o señor alcalde don Carlos Antonio Fernández Castro para dicir:“Non ten que ver”.
Intervén o voceiro do grupo municipal do PP don Santiago Amor Barreiro para dicir: “Entendo que eses traballos debía de facelos ou executalos Medio Rural”

Intervén o señor alcalde don Carlos Antonio Fernández Castro para dicir: “Non ten que ver, unha cousa son os traballos nas propias pistas,  de conservación e mantemento das pistas e outra cousa é que se hai lugares onde a maleza impide o tránsito a máquina do concello poida ir e traballar, incluso nalgún sitio ten traballado facendo prácticas porque nalgunha ocasión entrou un traballador novo para funcionar coa máquina, buscouse un punto onde puidera facer facilmente unhas prácticas antes de ir a lugares de maior precisión, polo tanto pode ser dende unha simple práctica nun lugar onde hai xestas e maleza ata que non circulen ben os vehículos e nos teñen pedido que actuemos, e nese caso actuamos independentemente de que a vía sexa da nosa titularidade, eso é como se nunha vía da Deputación hai maleza ao redor e aparte de reclamarlle á Deputación que o faga, pois ao mellor por aquel principio que hai de cooperación interadministrativa, facemos nos unha limpeza para que os vehículos poidan circular e as persoas, non ten que ver unha cousa coa outra.”

Intervén o voceiro do grupo municipal do PP don Santiago Amor Barreiro para dicir: “¿Vostede sabe que pasa coas pistas secundarias que están aínda sen abrir?”

Intervén o señor alcalde don Carlos Antonio Fernández Castro para dicir: “Que as ten que abrir a concentración parcelaria”

Intervén o voceiro do grupo municipal do PP don Santiago Amor Barreiro para dicir:  “¿Está vostede facendo un seguimento deste asunto?”

Intervén o señor alcalde don Carlos Antonio Fernández Castro para dicir: “Si”

Intervén o voceiro do grupo municipal do PP don Santiago Amor Barreiro para formular a Quinta pregunta.-“Outra pregunta que quería facerlle é relativa á zona do Pedregal, máis concretamente no Casaliño, hai varios veciños alí que non teñen servizo de auga e abastecemento, e en xaneiro de 2006 enviaron unha petición a este concello a cal contestou o concelleiro naquel momento, creo recordar, Jesús Carrera Vázquez. Os veciños ante este tema me preguntan se hai algunha previsión de ampliar a rede de saneamento e abastecemento nese lugar porque non volveron a ter constancia dende xaneiro de 2006 ”

Intervén o señor alcalde don Carlos Antonio Fernández Castro para dicir: “Contestarémoslle porque como vostede comprenderá, é imposible ter na cabeza absolutamente tódolos lugares. De todos modos, si recordo nesa zona, non sei se é exactamente neste lugar que os veciños pedían o servizo pero logo cando había que darlle paso a unha tubaria volvéronse en contra, por un problema de vecindario, non sei se é exactamente nese caso ou non pero o averiguarei e darémoslle información.”

Intervén o voceiro do grupo municipal popular don Santiago Amor Barreiro para dicir:  “Neste sitio, no Pedregal, no Casaliño, hai un sitio que se estragou a raíz dunhas obras de saneamento que se fixeron alí, antes da subida a uns chalés recentes; non sei quen ten que subsanar eses defectos no camiño, non sei se o concello vai a facer ou fixo algunha acción para reclamarlle á empresa que arranxe o camiño.”

Intervén o señor alcalde don Carlos Antonio Fernández Castro para dicir: “Mirarémolo”

Intervén o voceiro do grupo municipal popular don Santiago Amor Barreiro para formular a Sexta pregunta.- Como todos sabemos, a semana pasada o Tribunal Supremo anulou o convenio marco para impulsar o servizo de bombeiros comarcal, con esta decisión xudicial en principio o Concello de Ames pódese ver prexudicado cando se produza unha emerxencia e os bombeiros municipais de Santiago non teñan porque acudir ao Concello de Ames, actualmente os de Brión tamén están prestando servizos no noso concello pero nalgúns casos carecen desa especialización e dos medios que ten o parque de Santiago. Quería saber un pouco cal é o posicionamento do concello, qué ten pensado facer a este respecto. Nalgunhas ocasións como no pasado mes de marzo no que se produzo un incendio en Lens os de Brión acudiron a sufócalo, é normal que o custe deste servizo o sufrague o propietario da vivenda, pero o que non entendemos é que se incremente un cincuenta por cento porque teñan que vir os de Brión dende o seu concello, a nos preocúpanos este sobrecoste e queríamos saber se hai algún tipo de protocolo firmado co concello de Brión e se está recollido este sobrecusto.”
Sétima pregunta.- ¿Ten algunha previsión o goberno de continuar coas beirarrúas dende Cobas ata o campo de fútbol de Bertamiráns? O camiño que vai a Loronxo xa fai algún tempo que lle pediron que se colocara uns tubos na cuneta, saber se teñen pensado facer algo ao respecto, así coma se teñen algunha previsión para facer as beirarrúas dende Loureiros ata o colexio.”

Intervén o concelleiro do grupo municipal popular don Ramón García Argibay para formular a Oitava pregunta.-  “´¿Porqué non se publicou nada na páxina web do acontecido na rúa Rueiro?, tamén relacionado co tema da rúa do Rueiro estivemos repasando o expediente e vemos que hai un escrito do 14 de marzo de 2008 co rexistro de entrada 5030 onde unha persoa do edificio “Caamaño”, en concreto o presidente da comunidade, presentou un escrito antes do derrube o día 26 onde avisaba das posibilidades de que sucedera o que sucedeu, o escrito o ten vostede. Di que se extreme a vixilancia, que hai un evidente fallo da dirección de obra, que hai que poñer un muro de contención, unha serie de requisitos, así que a miña pregunta vai encamiñada a si a raíz de este escrito previo ao derrube da rúa Rueiro se tivo algunha iniciativa, porque sabemos que de escrito non hai nada feito”. 
Novena pregunta.- Si se vai a solucionar o da sinal da televisión en diversas zonas de Ames, como en Tapia, Ames, Framán que están quedando sen sinal e hai canles que non chegan e os veciños están preocupados porque non poden ver correctamente o sinal de televisión e se ten pensado tomar algún tipo de medida nese sentido. 
Décima pregunta.- Que máis ben podería ser un rogo: eu vivo nun sétimo piso do Milladoiro, rúa de Abaixo, e escoito as pastillas de freo do camión do lixo e meten moito ruído, hai veciños e xente que vive por alí que mo dixeron, que cambien as pastillas de freo, porque de verdade é molesto.”
Intervén o señor alcalde don Carlos Antonio Fernández Castro para dicir: “Tomamos nota do mesmo e miraremos si se pode facer algo ao respecto.”
E non habendo mais asuntos de que tratar, o señor alcalde presidente dou por rematado o acto e levantou a sesión ás cero horas e vinte minutos do día 25 de abril, de todo o que eu como secretaria certifico.

Vº Prace                                                                        A secretaria

O alcalde,

